
МОНГОЛ УЛСЫН ИХ ХУРЛЫН 2012 ОНЫ ХАВРЫН ЭЭЛЖИТ ЧУУЛГАНЫ
2012 ОНЫ 05 ДУГААР САРЫН 09-НИЙ ӨДӨР /ЛХАГВА ГАРИГ/-ИЙН
НЭГДСЭН ХУРАЛДААНААР ХЭЛЭЛЦЭХ АСУУДАЛ
15.40 цагаас: 

1.Монгол Улсын Үндсэн хуулийн цэцийн гишүүнийг томилох тухай асуудал.

 
- Үндсэн хуулийн цэцийн гишүүнд нэр дэвшигч Д.Сугарыг Д.ДЭМБЭРЭЛ, Т.Лхагваг Ерөнхийлөгчийн Тамгын газрын дарга Д.БАТТУЛГА  танилцуулна. 

- Хууль зүйн байнгын хорооны санал, дүгнэлтийг Улсын Их Хурлын гишүүн Д.ОДБАЯР танилцуулна.

 

2. Сонгуулийн Ерөнхий хорооны гишүүнийг чөлөөлөх, томилох тухай асуудал.

 Төрийн байгуулалтын байнгын хорооноос санал болгосон нэр дэвшигч Б.Ганбат, Г.Гэрэлт-Од нарыг  Байнгын хорооны дарга Ж.СҮХБААТАР, Монгол Улсын Ерөнхийлөгчөөс санал болгосон нэр дэвшигч Б.Билэгтийг Ерөнхийлөгчийн Тамгын газрын дарга Д.БАТТУЛГА Улсын дээд шүүхээс нэр дэвшигч Д.Эрдэнэчулууныг Улсын Дээд Шүүхийн Ерөнхий шүүгч Ц.ЗОРИГ нар танилцуулна.

Төрийн байгуулалтын байнгын хорооноос гарсан санал дүгнэлтийг Улсын Их Хурлын гишүүн Ч.САЙХАНБИЛЭГ танилцуулна. 

3. Нийслэлийн иргэдийн төлөөлөгчдийн хурлын сонгуулийн зардлын хэмжээ батлах тухай.

Төрийн байгуулалтын  байнгын хорооны санал дүгнэлтийг Улсын Их Хурлын гишүүн Ц.БАТБАЯР танилцуулна. 
4. Хөрөнгө, орлогын мэдүүлгийн маягт, түүнийг бүртгэх, хадгалах журам батлах тухай Улсын Их Хурлын 2007 оны 09 дүгээр тогтоолыг хүчингүй болсонд тооцох тухай Улсын Их Хурлын тогтоолын төсөл /анхны хэлэлцүүлэг/.
Хууль зүйн байнгын хорооны санал, дүгнэлтийг Улсын Их Хурлын гишүүн Х.ЖЕКЕЙ танилцуулна. 

 5. Боловсролын тухай хуульд нэмэлт, өөрчлөлт оруулах тухай болон холбогдох бусад хуульд нэмэлт, өөрчлөлт оруулах тухай хуулийн төслүүдийн /эцсийн хэлэлцүүлэг/.

Хуулийн төслийн талаар Нийгмийн бодлого, Боловсрол, соёл, шинжлэх ухааны байнгын хорооны танилцуулгыг Улсын Их Хурлын гишүүн Д.ОЮУНХОРОЛ танилцуулна. 

Монгол Улсын Их Хурлын  2012 оны хаврын ээлжит чуулганы 05 дугаар сарын 09-ний өдөр /Лхагва гариг/-ийн хуралдаан 15 цаг 40 минутад Төрийн ордны чуулганы нэгдсэн хуралдааны танхимд эхлэв.

Улсын Их Хурлын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 76 гишүүнээс  47 гишүүн ирж, 61,8 хувийн ирцтэй байв. Үүнд:

Чөлөөтэй: Х.Баделхан, С.Батболд, Д.Лүндээжанцан, М.Энхболд.

 Өвчтэй: С.Баяр, Д.Дондог, Л.Гантөмөр, Ц.Нямдорж, Б.Чойжилсүрэн.

Тасалсан: З.Алтай, Н.Алтанхуяг, Д.Арвин, Я.Батсуурь, Л.Гүндалай, Ц.Дашдорж, Д.Кёкүшюзан Батбаяр, Ц.Мөнх-Оргил, Э.Мөнх-Очир, Д.Очирбат, Х.Тэмүүжин, Д.Тэрбишдагва, Ч.Улаан, Ц.Цэнгэл, Б.Чойжилсүрэн, Ч.Хүрэлбаатар, Д.Энхбат.

Хоцорсон: Б.Батбаяр-1.20, Н.Батбаяр-1.30, Б.Бат-Эрдэнэ-0.10, Г.Баярсайхан-0.40, Л.Болд-0.40, Л.Гантөмөр-0.50, Д.Дамба-Очир-0.50, Д.Загджав-1.30,  Х.Наранхүү-0.50, Д.Оюунхорол-0.50, Ш.Сайхансамбуу-1.20, Ж.Сүхбаатар-0.50.


Нэг. Монгол Улсын Үндсэн хуулийн цэцийн гишүүнийг томилох тухай асуудал.

Хэлэлцэж буй асуудалтай холбогдуулан Монгол Улсын Ерөнхийлөгчийн Тамгын газрын дарга Д.Баттулга, Үндсэн хуулийн цэцийн Тамгын газрын дарга Ч.Дашням, Үндсэн хуулийн цэцийн гишүүнд нэр дэвшигч Д.Сугар, Т.Лхагва, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, Хууль зүйн байнгын хорооны зөвлөх Б.Баасандорж, референт Г.Нямдэлгэр нарын бүрэлдэхүүнтэй ажлын хэсэг байлцав.

Нэр дэвшигч Д.Сугарыг Монгол Улсын Их Хурлын дарга Д.Дэмбэрэл, Т.Лхагвааг Монгол Улсын Ерөнхийлөгчийн Тамгын газрын дарга Д.Баттулга нар танилцуулав.

Монгол Улсын Үндсэн хуулийн цэцийн гишүүнийг томилох тухай асуудлаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Д.Одбаяр танилцуулав.

Нэр дэвшигчидтэй холбогдуулан Улсын Их Хурлын гишүүн С.Эрдэнэ, Э.Бат-Үүл, Ц.Батбаяр нарын асуусан асуултад ажлын хэсгээс Д.Сугар, Т.Лхагва  нар хариулж, тайлбар хийв. 

Улсын Их Хурлын гишүүн Р.Гончигдорж санал хэлэв.

Д.Дэмбэрэл:-Д.Сугарыг Үндсэн хуулийн цэцийн гишүүнээр томилох саналыг дэмжье. 

Зөвшөөрсөн       33

Татгалзсан         9

Бүгд                    42
78.6 хувийн саналаар санал дэмжигдлээ.

Т.Лхагвааг Үндсэн хуулийн цэцийн гишүүнээр томилох саналыг дэмжье.

Зөвшөөрсөн     38

Татгалзсан       4

Бүгд                  42
90.5 хувийн саналаар санал дэмжигдлээ. 

Жигжидийн Болдбаатарыг Үндсэн хуулийн цэцийн гишүүнээс чөлөөлөх тухай саналыг дэмжье.

Зөвшөөрсөн     34

Татгалзсан       8

Бүгд                  42

  
82.9 хувийн саналаар санал дэмжигдлээ.

Улсын Их Хурлын дарга Д.Дэмбэрэл Үндсэн хуулийн цэцийн гишүүнээр шинээр томилогдсон гишүүдэд баяр хүргэж, цаашдын ажилд нь амжилт хүсэв.

Уг асуудлыг 16 цаг 25 минутад хэлэлцэж дуусав. 

Хоёр. Сонгуулийн ерөнхий хорооны гишүүдийг томилох тухай.

Хэлэлцэж буй асуудалтай холбогдуулан Улсын дээд шүүхийн Ерөнхий шүүгч Ц.Зориг, Ерөнхийлөгчийн Тамгын газрын дарга Д.Баттулга, Статистикийн Үндэсний хорооны тэргүүн дэд дарга Г.Гэрэлт-Од, Сангийн яамны Хууль эрх зүйн газрын дарга Б.Ганбат, Үндэсний Аюулгүй байдлын зөвлөлийн Ажлын албаны дарга Б.Билэгт, Дээд шүүхийн Тамгын газрын дарга Л.Эрдэнэчулуун, Нийслэлийн Шүүхийн Тамгын хэлтсийн дарга Н.Дагва, Улсын Их Хурлын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, ахлах зөвлөх Н.Тунгалаг нар байлцав.
 Уг асуудалтай холбогдуулан Төрийн байгуулалтын байнгын хорооноос санал болгосон нэр дэвшигч Б.Ганбат, Г.Гэрэлт-Од нарыг  Байнгын хорооны дарга Ж.Сүхбаатар, Монгол Улсын Ерөнхийлөгчөөс санал болгосон нэр дэвшигч Б.Билэгтийг Ерөнхийлөгчийн Тамгын газрын дарга Д.Баттулга, Улсын дээд шүүхээс нэр дэвшигч Д.Эрдэнэчулууныг Улсын дээд шүүхийн Ерөнхий шүүгч Ц.Зориг  нар танилцуулав.

 Хэлэлцэж буй асуудалтай холбогдуулан Төрийн байгуулалтын байнгын хорооноос гарсан санал дүгнэлтийг Улсын Их Хурлын гишүүн Ч.Сайханбилэг танилцуулав. 

Нэр дэвшигчидтэй холбогдуулан Улсын Их Хурлын гишүүн Э.Бат-Үүл, Р.Раш, С.Ламбаа, Н.Энхболд нар үг хэлэв.
Д.Дэмбэрэл:-Гомбожавын Ганбатыг Сонгуулийн ерөнхий хорооны гишүүнээр томилох саналыг дэмжье. 

Зөвшөөрсөн     42

Татгалзсан       9

Бүгд                  51

82.4 хувийн саналаар санал дэмжигдлээ.

Ганбаатарын Гэрэлт-Одыг Сонгуулийн ерөнхий хорооны гишүүнээр томилох саналыг дэмжье.

Зөвшөөрсөн     43

Татгалзсан       6

Бүгд                  49

87.8 хувийн саналаар санал дэмжигдлээ.

Баянмөнхийн Билэгтийг Сонгуулийн ерөнхий хорооны гишүүнээр томилох саналыг дэмжье.

Зөвшөөрсөн     44

Татгалзсан       5

Бүгд                  49

89.8 хувийн саналаар санал дэмжигдлээ. 

Нацагийн Дагвыг Сонгуулийн ерөнхий хорооны гишүүнээр томилох саналыг дэмжье.

Зөвшөөрсөн     43

Татгалзсан       6

Бүгд                  49

87.8 хувийн саналаар санал дэмжигдлээ. 

Дашзэвэгийн Эрдэнэчулууныг Сонгуулийн ерөнхий хорооны гишүүнээр томилох саналыг дэмжье.

Зөвшөөрсөн     44

Татгалзсан       5

Бүгд                  49

89.8 хувийн саналаар санал дэмжигдлээ. 

Мондооны Мэндбилэг, Хандсүрэнгийн Пүрэвсүрэн, Пандийн Бямбацэрэн, Данзангийн Сандаг-Очир, Дашзэвэгийн Эрдэнэчулуун нарыг Сонгуулийн ерөнхий хорооны гишүүнээс чөлөөлөх саналыг дэмжье.

Зөвшөөрсөн     44

Татгалзсан       4

Бүгд                  48

91.7 хувийн саналаар санал дэмжигдлээ.

Уг асуудлыг 17 цаг 00  минутад хэлэлцэж дуусав.

Гурав. “Нийслэлийн иргэдийн Төлөөлөгчдийн Хурлын сонгуулийн зардлын хэмжээ батлах тухай” Улсын Их Хурлын тогтоолын төсөл.

Хэлэлцэж буй асуудалтай холбогдуулан Нийслэлийн иргэдийн Төлөөлөгчдийн Хурлын нарийн бичгийн дарга Ж.Батбаясгалан, Нийслэлийн Засаг даргын Тамгын газрын санхүү, Төрийн сангийн хэлтсийн дарга Э.Ганхүү, Төрийн захиргаа удирдлагын хэлтсийн газрын дарга Ү.Ганболд, Сонгуулийн ерөнхий хорооны дарга Н.Лувсанжав, Сонгуулийн ерөнхий хорооны Нарийн бичгийн дарга Д.Содномцэрэн, Сонгуулийн ерөнхий хорооны Тамгын газрын дарга Д.Баяндүүрэн, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, ахлах зөвлөх Н.Тунгалаг, Хууль зүйн байнгын хорооны зөвлөх Б.Баасандорж нар байлцав.
Төрийн байгуулалтын  байнгын хорооны санал, дүгнэлтийг Улсын Их Хурлын гишүүн Ц.Батбаяр танилцуулав. 

Танилцуулгатай холбогдуулан Улсын Их Хурлын гишүүн С.Эрдэнэ, Н.Батбаяр, З.Энхболд нарын асуусан асуултад Улсын Их Хурлын гишүүн Ц.Батбаяр, Ж.Сүхбаатар болон ажлын хэсгээс хариулж, тайлбар хийв.

Хэлэлцэж буй асуудалтай холбогдуулан Н.Батбаяр үг хэлэв.

Д.Дэмбэрэл:-Нийслэлд интернэттэй хэсгийн хороодод камер байгуулахад зориулж 100 сая төгрөгийг бусад зардалд нэмж тусгах гэсэн саналыг дэмжье.

Зөвшөөрсөн     35

Татгалзсан       10

Бүгд                  45

77.8 хувийн саналаар санал дэмжигдлээ. 

 “Нийслэлийн иргэдийн Төлөөлөгчдийн Хурлын сонгуулийн зардлын хэмжээг батлах тухай” Улсын Их Хурлын тогтоолын төслийг баталъя гэсэн саналыг дэмжье.

Зөвшөөрсөн     32

Татгалзсан       13

Бүгд                  45

71.7 хувийн саналаар тогтоол батлагдлаа. 

Нийслэлийн иргэдийн Төлөөлөгчдийн Хурлын сонгуулийн зардлын тухай Улсын Их Хурлын тогтоолын эцсийн найруулгыг  17 цаг 25 минутад сонсов. 

Уг асуудлыг 17 цаг 25 минутад хэлэлцэж дуусав.

Дөрөв. “Хөрөнгө, орлогын мэдүүлгийн маягт, түүнийг бүртгэх, хадгалах журам батлах тухай” Улсын Их Хурлын 2007 оны 09 дүгээр тогтоолыг хүчингүй болсонд тооцох тухай Улсын Их Хурлын тогтоолын төсөл /анхны хэлэлцүүлэг/.

Хэлэлцэж буй асуудалтай холбогдуулан Нийслэлийн иргэдийн Төлөөлөгчдийн Хурлын Нарийн бичгийн дарга Ж.Батбаясгалан, Нийслэлийн Засаг даргын Тамгын газрын Санхүү, төрийн сангийн хэлтсийн дарга Э.Ганхүү, Төрийн захиргаа удирдлагын хэлтсийн газрын дарга Ү.Ганболд, Сонгуулийн ерөнхий хорооны дарга Н.Лувсанжав, Сонгуулийн ерөнхий хорооны Нарийн бичгийн дарга Д.Содномцэрэн, Сонгуулийн ерөнхий хорооны Тамгын газрын дарга Д.Баяндүүрэн, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, Хууль зүйн байнгын хорооны зөвлөх Б.Баасандорж, референт Г.Нямдэлгэр нар байлцав. 

Хууль зүйн байнгын хорооны санал, дүгнэлтийг Улсын Их Хурлын гишүүн Х.Жекей танилцуулав. 

Хэлэлцэж буй асуудалтай холбогдуулаад  Улсын Их Хурлын гишүүн Д.Оюунхорол үг хэлэв.

Д.Дэмбэрэл:-“Хөрөнгө, орлогын мэдүүлгийн маягт, түүнийг бүртгэх, хадгалах журам батлах тухай” Улсын Их Хурлын 2007 оны 9 дүгээр тогтоолыг хүчингүй болсонд тооцох тухай Улсын Их Хурлын тогтоолыг баталъя гэсэн гишүүд гараа өргөнө үү.

Зөвшөөрсөн     28

Татгалзсан       13

Бүгд                  41

68.3 хувийн саналаар тогтоол батлагдав. 

Тогтоолын эцсийн найруулгыг 17 цаг 35 минутад сонсов.

 Уг асуудлыг 17 цаг 35 минутад хэлэлцэж дуусав.

Тав. Боловсролын тухай хуульд нэмэлт, өөрчлөлт оруулах тухай, Бага дунд боловсролын тухай хуульд нэмэлт, өөрчлөлт оруулах тухай, Сургуулийн өмнөх боловсролын тухай хуульд нэмэлт, өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төслүүд /эцсийн хэлэлцүүлэг/.

Хуулийн төслийн талаархи Нийгмийн бодлого, боловсрол, соёл, шинжлэх ухааны байнгын хорооны танилцуулгыг Улсын Их Хурлын гишүүн Д.Оюунхорол танилцуулав. 

Танилцуулгатай холбогдуулан Улсын Их Хурлын гишүүн Ц.Нямдорж, Д.Одбаяр, Х.Жекей, С.Ламбаа нарын асуусан асуултад Улсын Их Хурлын гишүүн А.Тлейхан, Д.Оюунхорол нар хариулж, тайлбар хийв.

Нийгмийн бодлого, боловсрол, соёл, шинжлэх ухааны байнгын хорооны дэмжсэн саналуудаар санал хураалт явуулъя.

Д.Дэмбэрэл:-Төслийн нэгдүгээр зүйлийн 1 дэх заалтад дор дурдсан агуулгатай 3.1.15 дахь заалтыг нэмэх, 3.1.15 боловсролын туслах ажилтан гэж /нэрлэж байгаа юм байна/ бүх шатны боловсролын сургалтын байгууллагын нягтлан бодогч, нярав, тогооч, манаач, үйлчлэгч, мужаан, цахилгаанчин, слесарь, галч болон үйлчилгээний бусад ажилтныг гэж оруулъя гэсэн Байнгын хорооны саналыг дэмжье. 

Зөвшөөрсөн     26

Татгалзсан       15

Бүгд                  41

63.4 хувийн  саналаар санал дэмжигдлээ. 

Төслийн нэгдүгээр зүйлийн 1 дэх заалт нь дор дурдсан агуулгатай 43.6 дахь хэсгийг нэмэх, 43.6 төрийн болон орон нутгийн өмчийн ерөнхий боловсролын сургууль цэцэрлэгт энэ хуулийн 30.1.15-д заасан албан тушаалд 25 ба түүнээс дээш жил ажилласан, 3.1.15 заасан албан тушаалд 25 ба түүнээс дээш жил ажилласан иргэн өндөр настны тэтгэвэр тогтоолгоход 12 сарын, сум тосгон багийн сургууль, цэцэрлэгт 10 ба түүнээс дээш жил ажилласан бол өндөр настны тэтгэвэр тогтоолгоход 18 сарын үндсэн цалинтай нь тэнцэх хэмжээний нэг удаагийн мөнгөн тэтгэмжийг ажиллаж байгаа байгууллагаас олгох бөгөөд шаардагдах зардлыг тухайн жилийн төсөвт тусгах гэсэн саналыг дэмжье.

Зөвшөөрсөн     31

Татгалзсан       10

Бүгд                  41

75.6 хувийн саналаар санал дэмжигдлээ. 

Төслийн 3 дугаар зүйлийн 3 дахь заалт буюу 43 дугаар зүйлийн 43.1.7 дахь заалтын сургуулийн эмч гэсний дараа цэцэрлэгийн эмч гэж нэмэх саналыг дэмжье.

Зөвшөөрсөн     29

Татгалзсан       12

Бүгд                  41

70.7 хувийн саналаар санал дэмжигдлээ. 

Хуулийн дагаж мөрдөх хугацааг 2013 оны 1 дүгээр сарын 1-нээс эхлэн дагаж мөрдөх гэсэн саналыг дэмжье. 

Зөвшөөрсөн     22

Татгалзсан       19

Бүгд                  41

68.3 хувийн саналаар санал дэмжигдлээ. 

Бага дунд боловсролын тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томъёолол.

1.Төслийн 1 дүгээр зүйлийн 2 дахь хэсэгт буюу 14 дүгээр зүйлийн дор дурдсан агуулгатай 14.11 дэх хэсгийг хасах гэсэн заалтыг дэмжье.
Зөвшөөрсөн     33

Татгалзсан       10

Бүгд                  40

82.5 хувийн саналаар санал дэмжигдлээ. 

2.Төслийн 2 дугаар зүйлийн 1 дэх заалт буюу 7 дугаар зүйлийн 7.2 дахь хэсгийн суурь боловсролыг 10 гэснийг суурь боловсролыг 9 гэж өөрчлөх саналыг дэмжье. 

 Зөвшөөрсөн     32

 Татгалзсан       9

 Бүгд                  41

 78.0 хувийн саналаар санал дэмжигдлээ. 

Боловсролын тухай хуульд нэмэлт, өөрчлөлт оруулах тухай хуулийг  баталъя.

 Зөвшөөрсөн      36

 Татгалзсан        4

 Бүгд                   40

90.0 хувийн саналаар хууль батлагдлаа. 

Бага, дунд боловсролын тухай хуульд нэмэлт, өөрчлөлт оруулах тухай хуулийн төслийг баталъя.

 Зөвшөөрсөн      31

 Татгалзсан        9

 Бүгд                   40

77.5 хувийн саналаар хуулийн төсөл батлагдлаа. 

Сургуулийн өмнөх  боловсролын тухай хуульд нэмэлт, өөрчлөлт оруулах тухай хуулийг баталъя. 

 Зөвшөөрсөн      37

 Татгалзсан        4

 Бүгд                   41

 90.2 хувийн саналаар хуулийн төсөл батлагдлаа. 

Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төслийг баталъя.

 Зөвшөөрсөн      36

 Татгалзсан        5

 Бүгд                   41

 87.5 хувийн саналаар хуулийн төсөл батлагдлаа. 

Бусад.17.20-17.25 цагт  Улсын Их Хурлын гишүүн Ө.Энхтүвшиний урилгаар, Хөвсгөл аймгийн Цэцэг төвийн ахмад ажилтнууд  Улсын Их Хурлын чуулганы үйл ажиллагаатай танилцав. 

Хуралдаан 16 цаг 20 минутад өндөрлөв. 
УЛСЫН ИХ ХУРЛЫН 2012 ОНЫ ХАВРЫН ЭЭЛЖИТ
ЧУУЛГАНЫ 2012 ОНЫ 05 ДУГААР САРЫН 09-НИЙ

ӨДРИЙН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ

Д.Дэмбэрэл: -Улсын Их Хурлын 2012 оны 5 дугаар сарын 09-ний нэгдсэн хуралдааны ирц хангагдсан байна. Хуралдааныг нээснийг мэдэгдье.

Хэлэлцэх асуудлыг танилцуулъя.

1.Монгол Улсын Үндсэн хуулийн цэцийн гишүүнийг томилох тухай асуудал.

2.Сонгуулийн Ерөнхий хорооны гишүүнийг чөлөөлөх, томилох тухай асуудал
3.Нийслэлийн иргэдийн төлөөлөгчдийн хурлын ээлжит сонгуулийн зардлын хэмжээг батлах тухай Улсын Их Хурлын тогтоолын төсөл.
4.Хөрөнгө орлогын мэдүүлгийн маягт, түүнийг бүртгэх, хадгалах журмын тухай Улсын Их Хурлын 2007 оны тогтоолыг хүчингүй болсонд тооцох тухай Улсын Их Хурлын тогтоолын төсөл анхны хэлэлцүүлэг.

5.Боловсролын тухай хуульд нэмэлт, өөрчлөлт оруулах тухай болон холбогдох бусад хуульд нэмэлт, өөрчлөлт оруулах тухай хуулийн төслүүд.
6.Монгол Улсын Засгийн газрын тухай хуульд нэмэлт, өөрчлөлт оруулах тухай Улсын Их Хурлын тухай хуульд нэмэлт, өөрчлөлт оруулах тухай хуулийн төслүүд хэлэлцэх эсэх байгаа.
7.Монгол Улсын Засгийн газрын тухай  хуульд нэмэлт, өөрчлөлт оруулах  тухай хуулийн төсөл хэлэлцэх эсэх.
 


8.Усны нөөцийг бохирдлоос хамгаалах, усны бохирдлын хяналтын тухай болон холбогдох бусад хуульд нэмэлт, өөрчлөлт оруулах тухай хуулийн төсөл. 

9.Стратегийн ач холбогдолтой аж ахуйн нэгжид гадаадын хөрөнгө оруулалтыг зохицуулах тухай болон холбогдох бусад хуульд нэмэлт, өөрчлөлт оруулах тухай хуулийн төсөл /анхны хэлэлцүүлэг/

10.Монгол Улсын эдийн засаг санхүү төсвийн байдлын талаарх мэдээллийг үргэлжлүүлэн хэлэлцэнэ.

 



Ч.Сайханбилэг:-За баярлалаа дарга аа. Өчигдөр Төрийн байгуулалтын байнгын хороон дээр хэлэлцсэн асуудлууд бүгд ороод ирсэн байна л даа. Чуулганы нэгдсэн хуралдаан дээр тэр нь юу вэ гэхээр Улсын Их Хурлын дэгийн тухай хуулинд нэмэлт, өөрчлөлт оруулах хуулийн төсөл байсан. 

Монгол ардын намын удирдах зөвлөл, бүлэг нь хуралдаад энэ асуудлыг дэмжье гээд бүлгүүдийн хооронд явсан зөвшилцөл дээр бас энэ асуудал яригдаад тэгээд албан бичгээр саналаа ирүүлсэн бүлэг тэгээд энэ асуудлаа Байнгын хороон дээр яриад явсан чуулганы нэгдсэн хуралдаан дээр яагаад тавихгүй байгаа юм бол энэ асуудал хэзээ орж хэлэлцэх гэж байна. 

Д.Дэмбэрэл: -За энэ хэлэлцэх асуудлын төгсгөлд бусад гээд хэлчихлээ. Цаг сунгаж байгаад хэлэлцвэл, маргааш чуулган хуралдана шүү дээ. Өнөөдрөөр чуулган дуусахгүй, маргааш болно биз.

Ч.Сайханбилэг:-Маргааш эхний асуудал болоод явж болох уу.

Д.Дэмбэрэл: -Эхнийхийг нь мэдэхгүй байна. Маргааш тэрнийг, нэг хэсэг гарчмаар хуулиуд байгаа юм тэр хуулиудыг бас хэлэлцмээр байна. Хэлэлцэх эсэх байгаа байхаа тэр чинь. За яах вэ орно биз маргааш нөгөөдөр хуралдаан байгаа ер нь чуулганы хуралдааныг өнөөдөр бол цаг сунгаж хуралдана. Маргааш нөгөөдөр бол бүтэн хуралдана шүү гишүүд ээ. Хэлэлцчихээр бас нэг бэлэн болчихсон асуудлууд байна. Гишүүд оруулъя гэсэн асуудлууд байдаг, тийм тийм юмнуудаа бол хэлэлцээд явъя. 

За Ц.Батбаяр.

Ц.Батбаяр:-За баярлалаа. Дарга аа, Нийслэлийн эрх зүйн байдлын тухай хууль хэзээ орох вэ та чинь Нийслэлийн эрх зүйн байдлын тухай хууль, өөрчлөлт оруулж байгаа учраас нийслэлийн оронд одоо сонгуулийг одоо явуулж байгаа гэж эрх мэдэл өгч байгаа гэж ярьж байгаа шүү дээ. Энэ хуулиа өнөөдөр маргаашгүй оруулж хэлэлцүүлэхгүй юм уу. 

Хоёрдугаарт нь энэ дархан цаазат газраас Налайх дүүрэг Баянзүрх дүүргийн товчооны орчим дахь газруудыг тусгай хамгаалалтаас гаргъя гэсэн тогтоол өргөн баригдаад хэлэлцэх эсэхийг нь шийдээд явчихсан шүү дээ. Энэ 2 асуудлыг хэзээ шийдэж өгөх вэ? Тэгэхгүй бол ингэсээр байгаад л одоо.

Д.Дэмбэрэл:-Нийслэлийн эрх зүйн байдлынхаа хуулийг Байнгын хороодтойгоо сайн яриарай. Тэр нэг зарим нэг газруудын хилийн бүс, зааг, тусгай хамгаалалт, дархан цаазат гэсэн юмнуудаа бол оруулчихаарай маргааш нөгөөдрийн хуралдаанд. Тамгын газрынхан анхааралдаа авчих. За одоо ер нь юмандаа орвол яасан юм бэ? Бид нар ингээд л цаг идээд байдаг. За С.Эрдэнэ.

С.Эрдэнэ:-Нийгмийн даатгалын чиглэлээр энэ ажилласан жилийн тасарсныг нөхөн тооцох Тэтгэврийн даатгалын шимтгэлийг нөхөн тооцох хуулийн төслийг өргөн барьсан энэ Нийгмийн бодлогын байнгын хороогоор дэмжигдээд явж байгаа. Энэ хэзээ нэгдсэн чуулганаар орох вэ? Танд тусгайд нь өргөн бариад танилцуулаад ярьсан энэ ажилласан жил Тэтгэврийн даатгалын шимтгэлийн нөхөн тооцох тухай хуулиа оруулаад явбал яасан юм бэ? Энийг хэлэлцэх асуудал дээр асуудлыг хэзээ оруулах вэ дарга аа.

Д.Дэмбэрэл: -Харин хэзээ оруулах вэ та нараас л асуумаар байна. Цаг гаргаж өгөх юм уу, үгүй юу. Бүтэн сар болоход 21 хоног бид нар асуудал хэлэлцэхгүй ингээд хойшлуулаад байсан чинь та нарын л гаргасан саналууд л яваад л хойшоо цаг л мэднэ шүү дээ. Ийм хууль бол маш олон байгаа гишүүд бол хүн болгон за тэр С.Бямбацогт гишүүн бараг гар өргөх шахаад л байж байна. Одоо ийм юмаа яриад суувал олон бий. За тэр харав уу. С. Ламбаа гишүүн нөгөө Донорын хууль гээд л бүх юмнуудаа яриад суугаад байх нь байна шүү дээ. Бүгд одоо гар өргөх гээд байна. Ийм хууль олон бий. Цагаа сайхан зөв ашиглавал нилээд хуулиуд явна аа. Цагаа зөв ашиглаж чадахгүй бол бид нар та нарын хэлээд байгаа юмнууд явахад хүнд гэдгийг тал талдаа ойлголцъё. 

За асуудалдаа оръё гишүүд ээ.

За Монгол Улсын Үндсэн хуулийн гишүүдийг томилох тухай асуудлыг хэлэлцье. Үүнтэй холбогдуулаад цэцийн гишүүнээр томилуулах хүмүүсийнхээ саналыг танилцуулна. 

Би нэг санал танилцуулчихъя. 

Монгол Улсын Үндсэн хуулийн 65 дугаар зүйлийн нэг дэх хэсэг. Үндсэн хуулийн цэцийн тухай хуулийн 3 дугаар зүйлийн 2 дахь хэсэг Улсын Их Хурлын Төрийн байгуулалтын байнгын хорооны 2012 оны 5 дугаар сарын 24-ний өдрийн санал, дүгнэлт, мөн Байнгын хорооны 2012 оны 5 дугаар сарын 04-ний өдрийн 831/94 тоот албан бичгийг тус тус үндэслэн Дулам овогтой Сугарыг Үндсэн хуулийн цэцийн гишүүнээр томилуулахаар санал болгож байна. Ийнхүү санал болгохдоо Д.Сугарын хууль зүй, улс төрийн өндөр мэргэшилтэй, төрийн ажлын онол, практикийн мэдлэгтэй байдлыг харгалзан үзлээ. 

Үндсэн хуулийн цэцийн гишүүнээр томилуулахаар Д.Сугарыг Хууль зүйн байнгын хорооны хуралдаанаар дэмжсэн юм. 

Д.Сугар 1956 онд Өвөрхангай аймгийн Өлзийт суманд  төрсөн. 
1965-1975 онд Өвөрхангай аймгийн Хужирт сумын 10 жилийн сургууль, 1975-1981 онд ОХУ-ын Эрхүүгийн Улсын их сургуульд суралцаж эрх зүйн мэргэжлээр, 1987-1989 онд Намын дээд сургуульд суралцаж нам, улс төрийн боловсрол эзэмшсэн боловсон хүчин юм. Д.Сугар 1981-1987 онд Сэлэнгэ аймгийн АДХ-ын Гүйцэтгэх захиргааны хуулийн хэлтсийн дарга, 1989-1992 онд Хууль зүй, арбитрын яамны хэлтсийн дарга, 1992-1996 онд Хууль зүйн яамны дэд, тэргүүн дэд сайд, 1996-2000 онд Хууль зүйн яамны төрийн нарийн бичгийн дарга, 2000-2004 онд Улсын Их Хурлын гишүүн, 2004-2005 онд Монгол шуудан банкинд газрын захирал, 2006-2012 онд Төрийн өмчийн хорооны даргаар тус тус ажиллаж байсан. Орос, англи хэлний мэдлэгтэй. Эхнэр хүүхдүүдийн хамт амьдардаг. 

Анхааралтай сонссонд баярлалаа. 

За дараагийн танилцуулгыг Монгол Улсын Ерөнхийлөгчөөс санал болгосон нэр дэвшигчийг танилцуулна. Ерөнхийлөгчийн Тамгын газрын дарга Д.Баттулга таныг индэрт урьж байна. 

Д.Баттулга:-Улсын Их Хурлын дарга, эрхэм гишүүд ээ. 

Монгол Улсын Ерөнхийлөгчөөс Монгол Улсын Үндсэн хуулийн 65 дугаар зүйлийн нэг, Монгол Улсын Үндсэн хуулийн цэцийн тухай хуулийн 3 дугаар зүйлийн 1, 2 дахь хэсэгт  заасан заалтыг тус тус үндэслэн Монгол Улсын Үндсэн хуулийн цэцийн гишүүнээр Тогоочийн Лхагвааг томилуулахаар Монгол Улсын Их Хуралд санал болгон өргөн мэдүүлсэн. 

Тогоочийн Лхагва нь 1950 онд Ховд аймгийн Мөст суманд төрсөн. 1968 онд Ховдын Багшийн сургууль, 1976 онд Монгол Улсын багшийн дээд сургууль, 1983-1987 онд ОХУ-ын Нийгмийн ухааны академи, 1991 онд Москвагийн их сургуулийн дээд курсыг түүх, газар зүйн багш, түүхч мэргэжлээр тус тус төгссөн. Төрийн удирдлага, боловсролын удирдлагаар мэргэшсэн. 

Ам бүл 2, эхнэрийн хамт амьдардаг. 

Тэрээр 1968-1972 онд Ховд хотын 8 жилийн дунд сургуулийн бага ангийн багш, 1976-1991 онд МАХН-ын Төв хорооны дэргэдэх Намын түүхийн институт, Нийгмийн ухааны институтийн эрдэм шинжилгээний ажилтан, ахлах ажилтан 1991 онд МАХН-ын Төв хорооны улс төрийн ажилтан 1992 онд Засгийн газрын дэргэдэх Төр, нийгэм судлалын академийн багш, эрдэм шинжилгээний ажилтан 1992-1996 онд Монголын үндэсний ардчилсан намын  нарийн бичгийн дарга, ерөнхий нарийн бичгийн дарга1996-1999 онд Засгийн газрын Хэрэг эрхлэх газрын дарга, 1999-2000 онд Гаалийн ерөнхий газрын дарга, 2000-2005 онд Ардчилсан намын нарийн бичгийн дарга 2005-2008 оны 6 дугаар сард Удирдлагын академийн захирал, 2008 оны 7 дугаар сараас Удирдлагын академийн судлаач багш 2009 оноос Удирдлагын академийн Удирдлага, бодлого судлалын хүрээлэнгийн захирал, 2010 Удирдлагын академийн Удирдлагын коллежийн захирлаар тус тус ажиллаж байсан. Одоо Удирдлагын академийн зөвлөх профессороор ажиллаж байна. Тогоочийн Лхагвааг Үндсэн хуулийн цэцийн гишүүнээр томилох асуудлыг нааштайгаар шийдэж өгөхийг хүсье. 

Анхаарал тавьсанд баярлалаа.

Д.Дэмбэрэл: -Д.Баттулгад баярлалаа.

За Байнгын хорооны санал дүгнэлтийг сонсъё. Хууль зүйн байнгын хорооны санал, дүгнэлтийг Д.Одбаяр танилцуулна. Д.Одбаяр даргыг индэрт урьж байна. 

Д.Одбаяр:- Улсын Их Хурлын дарга, эрхэм гишүүд ээ.
Монгол Улсын Үндсэн хуулийн Жаран тавдугаар зүйлийн 1, 2 дахь хэсэг, Монгол Улсын Үндсэн хуулийн цэцийн тухай хуулийн 3 дугаар зүйлийн 1 дэх хэсэгт заасны дагуу Улсын Их Хурал болон Монгол Улсын Ерөнхийлөгчөөс тус тус ирүүлсэн Үндсэн хуулийн цэцийн гишүүнээр томилуулах тухай саналыг Хууль зүйн байнгын хороо 2012 оны 5 дугаар сарын 4-ний өдрийн хуралдаанаараа хэлэлцлээ. 

Дуламын Сугар нь 1956 онд Өвөрхангай аймгийн Өлзийт суманд  төрсөн, Хуульч мэргэжилтэй. 

Тогоочийн Лхагваа нь 1950 онд Ховд аймгийн Мөст суманд  төрсөн. Түүх, газар зүйн багш мэргэжилтэй. 

Үндсэн хуулийн цэцийн гишүүнд нэр дэвшигчид нь хууль зүй, улс төрийн өндөр мэргэшилтэй, мэдлэг боловсрол, ажлын туршлагаараа Монгол Улсын Үндсэн хууль болон Үндсэн хуулийн цэцийн тухай хуульд заасан болзол, шаардлагыг хангасан болно. 

Байнгын хороо дээрх асуудлыг Монгол Улсын Их Хурлын чуулганы хуралдааны дэгийн тухай хуулийн 40 дүгээр зүйлд заасны дагуу хуралдаанаараа хэлэлцэж, нэр дэвшигч тус бүрээр санал хураалт явуулж Дуламын Сугар, Тогоочийн Лхагвааг Үндсэн хуулийн цэцийн гишүүнээр томилуулах тухай саналыг хуралдаанд оролцсон гишүүд санал нэгтэйгээр дэмжсэн болно. 

 
Улсын Их Хурлын эрхэм гишүүд ээ, 

Үндсэн хуулийн цэцийн гишүүдийг томилох тухай асуудлаар Хууль зүйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.

 Анхаарал тавьсанд баярлалаа.

Д.Дэмбэрэл: -Д.Одбаяр даргад баярлалаа. Нэр дэвшигчдээс болон Байнгын хорооны санал, дүгнэлтээс асуух асуулттай гишүүд байна уу. С.Эрдэнэ гишүүн асуултаа тавьж байя. Э.Бат-Үүлийг оруулчихъя.

С.Эрдэнэ:-За баярлалаа. Би тэгэхээр нэр дэвшигчээс хоёулангаас нь нэг зүйлийг асуумаар байна. Өнөөдөр Монгол Улсын Үндсэн хуулийн цэц байгуулагдаад ажилласнаасаа хойш олон асуудлыг жишээ нь тухайн үеийн Улс төрийн нөхцөл байдалд зохицуулсан маягаар шийдвэр гаргаж ирсэн. 

Би энэ зуур хоёрхон жишээ хэлье. 2002 онд Үндсэн хуулийн цэц Нийгмийн даатгалын сангийн хөрөнгийг төрийн санд шилжүүлэх асуудлыг тухайн үед хууль зөрчөөгүй гэсэн дүгнэлт гаргасан. Тэгсэн мөртөө сая сарын өмнө Үндсэн хуулийн цэц Улсын Их Хурлын одоо Нийгмийн даатгалын шимтгэлээс аж ахуйн нэгж байгууллагыг чөлөөлсөн тухай хуулийн болохоор дахиад мөн Үндсэн хууль зөрчсөн гэсэн ийм шийдвэр гаргасан. Тэгээд Улсын Их Хурал  Нийгмийн даатгалын сангийн хөрөнгийг төсвийн бүрэлдэхүүн хэсэг гэж ойлгоод ингээд одоо татвараас чөлөөлдөгтэй нэгэн адилаар адилтгаад энэнээс чөлөөлсөн шийдвэр гаргасан л даа. Гэтэл энийг иргэдийн эрсдэлийн сан буюу иргэдийн өөрсдийнх нь төлсөн шимтгэлийн хөрөнгийг Улсын Их Хурал мэдэж чөлөөлөх нь буруу юм. Энд даатгуулагчид хохироод байна гэсэн ийм байдлаар асуудалд шийдвэр гаргасан гэтэл өөрсдөө 2002 онд Нийгмийн даатгалын тухай хуулийн 11.2-д заасан Нийгмийн даатгалын сангийн хөрөнгийг өөр төрлийн санд шилжүүлэн байршуулах зориулалт бусаар ашиглахыг хориглоно гэсэн заалтыг, энэ хуулийн заалтыг зөрчөөд тухайн үеийн Засгийн газрын 272 дугаар тогтоолоор төрийн санд нэгтгэсэн. Энэ асуудлыг болохоор хууль зөрчөөгүй гээд гаргасан л даа. За мөн яг үүнтэй адилхан саяхан би бол улс төрийн захиалга гэж харж байгаа. Энэ Улсын Их Хурлын сонгуулийн тухай сонгуулийн 48, 28 гэсэн хувилбарын 28-ын шилждэгийг болиулсан. Ингэснээрээ хоёр өөр байдлаар сонгогдсон Их Хурлын гишүүн нөхцөлийг Үндсэн хуулийн цэцийн шийдвэрээр бий болголоо л доо. Гэх мэтчилэн яриад байвал олон зүйл бий. Тэгэхээр та хоёр маань Үндсэн хуулийн цэцийн гишүүнээр очоод одоо энэ тухайн үеийн аль нам олонх болсон аль нам төрийн эрх барьж байгаагаас шалтгаалаад Үндсэн хуулийн цэцийн шийдвэрийг ийм улс төржсөн шийдвэрээр гаргаад байх уу. Энэ байдалд яаж хувь хүнийхээ хувьд, Үндсэн хуулийн цэцийн гишүүний хувьд яаж хандах вэ. 

Хоёрдугаарт нь Д.Сугар даргаас нэг зүйл тодруулъя. Саяхан та Төрийн өмчийн хороон даргаас чөлөөлөгдөнө. Төрийн өмчийн хороон даргаас чөлөөлөгдөх болсон шалтгаан үндэслэл чинь юу юм бэ. Яагаад Төрийн өмчийн хороон даргын ажлаа өгөх болов оо. Ямар шалтгаан байсан юм бэ? Энийг тодруулж хэлж өгөөч гэсэн ийм хоёр төрлийн асуултыг тавьсан. 

Д.Дэмбэрэл:-Хуралдаанд Ч.Дашням Үндсэн хуулийн цэцийн Тамгын газрын дарга, Үндсэн хуулийн цэцийн гишүүнд нэр дэвшигч Т.Лхагва, Үндсэн хуулийн цэцийн гишүүнд нэр дэвшигч Д.Сугар нар оролцож байна. За нэр дэвшигчид асуултад хариулъя. 

Т.Лхагва:-За баярлалаа, ойлголоо. Үндсэн хуулийн цэцийн гишүүн Үндсэн хуулиа баримталж, Үндсэн хуулийг сахин хамгаалах тэр үйл ажиллагааг хэрэгжүүлдэг, энэ үүднээсээ хамгийн дээд хүчин чадал бүхий бусад бүх хуулиудын язгуур хууль болсон Үндсэн хуулиа баримталж хандана. Чухам энэ хуулиа баримталж хандаж байгаагаараа өөрөө ёс зүйтэй байгаагаа илэрхийлж байгаа ийм утга учиртай үйл явдал болно гэж ойлгож байгаа. Цаашдаа энэ байдлыг баримталж асуудалд хандана гэж бодож байна. Ийм л юм байна даа, баярлалаа.

Д.Сугар:-Ямар ч эргэлзээгүйгээр нэг юм хэлмээр байна. Үндсэн хуулийн хөгжлийн хандлага эцсийн зорилго бол улс төрийн нөлөөнөөс ангид хуулиа үндэслэн шийдвэрээ гаргах чадвартай болохын төлөө жирийн нэг гишүүн ч тэмцэх ёстой, Үндсэн хуулийн инстуц өөрөө энэ хөгжлийнхөө арга замыг олох ёстой. Энэ дээр бид эргэлзэх юм алга. 

Хоёрдугаарт түрүүчийн ярьсан жишээний хувьд бол эхнийх нь бол хуульд нийцсэн байх ёстой, 2 дахь нь бол зөрчилгүй байх ёстой. Одоогоор би Үндсэн хуулийн цэцийн гишүүн болоогүй байна. Болоод ийм асуудалтай тулгарах юм бол энэ зарчмаар ажиллана.

Сүүлчийн асуудлын хувьд бол нэг их ноцтой үндэслэл байхгүй. Гэр бүлийн хүнээ эмчлүүлэх, өргөдөл дээр тийм үг байгаа. Өөрөө гэр бүлийнхээ хүнийг харгалзаж эмчлүүлэх замдаа эрдэм шинжилгээний ажлаа оролдох ийм утгаар чөлөө авсан. Тэрийг Засгийн газар гүйцэтгэсэн. Гэр бүлийн хүн Япон, Солонгост одоо ч эмчлүүлж байгаа би өөрөө ОХУ-д аспирант болоод боломжийнхоо хэмжээгээр хичээл номонд нь суугаад ингээд явж байгаа. 

Д.Дэмбэрэл: -За Э.Бат-Үүл гишүүн асуултаа тавина. 

Э.Бат-Үүл:-Би нэр дэвшигч Д.Сугараас асуух зүйл байна. Д.Сугар 1996-2000 онд Хууль зүйн яамны Төрийн нарийн бичгийн даргын албыг хашиж байсан. Өөрийг чинь Хууль зүйн яамны Төрийн нарийн бичгийн даргын албыг хашиж байхад 1998 оны 10 сарын 2-нд Зоригийг бүрэлгэсэн аймшигтай хэрэг гарсан энэ хэрэг илрэхгүй явсаар байгаад 2000 оны сонгууль болсон 2000 оны сонгуулиар өөрөө, тухайн үедээ Цагдаагийн дарга байсан Мөрөн та хоёр Улсын Их Хуралд нэр дэвшиж байхдаа энэ С.Зоригийг бүрлэгсэн аймшигтай муухай хэргийг Улстөрийн зорилгод ашигласан гэж би хувьдаа боддог. Үнэхээр өөрийн чинь тэр үед ярьж байсан зүйлийг хараад би их цочирдож байсан. Яагаад цочирдсон бэ гэвэл үнэхээр энэ хуулийн яг мэргэжлийн чиглэлээр олон жил ажилласан, бүр хуулийн мэргэжлийн чиглэлээр удирдах албан тушаалыг олон жил хашиж байсан. Бүр тэр тусмаа төрийн нарийн бичгийн даргын албыг хашиж байсан. Өөрийн чинь тухай ярьдаг хуулийн мэдлэгийн талаар бол сайн мэргэжилтнүүдийн нэг, сайн хуульчдын нэг гэж тэгэхээр өөрөө бол нэг зүйлийг сайн мэднэ. Ийм онц ноцтой гэмт хэргийг улс төржүүлж болохгүй гэдэг бол ямар ч одоо хуульч хүний ёс зүйд хатуу баримтладаг зарчим. Өөрөө энийг бол мэдэхгүй байх гэж бүр төрийн өндөр албан тушаал хашиж байсан хуульч хүний хувьд бол мэдэхийн сайнаар мэдэх ёстой тийм хүн. Гэтэл 2000 оны Улсын Их Хурлын сонгуулиар бол эрээ цээргүй Улс төрийн зорилгоор ашиглаж, тэгээд ч өөрөө Их Хурлын гишүүн болсон. Сая өөрөө хэллээ шүү дээ. 

Үндсэн хуулийн цэцийн гишүүний зорилго юу вэ гэдгийг ерөөсөө улс төрийн нөлөөлөлд байхгүй хуулийг баримталж ажиллах явдал гэж, би энэ асуудлыг өөрөөс чинь асуух гэж олон жил ер нь хүсэж байсан. Өнөөдөр энэ танхимд асуух бололцоо гарлаа. Яагаад ингэсэн бэ? Та бол ийм ноцтой хэрэг явдлыг улс төржүүлж болохгүй гэдгийг мэдэхийн сайнаар мэднэ. Улс төржүүлэх юм бол хэргийг мөрдөн шалгах үйл явцад ямар том хохирол учирч болохыг мэдэхийн сайнаар мэдэх хүн байсан. Яагаад ингэсэн бэ? Яагаад өөрөөс чинь ийм зүйл гарсан бэ? 

Д.Сугар: -Хоёрхон зүйлээр хэлье. Нэгдүгээрт Төрийн нарийн бичгийн дарга мөрдөн байцаах ажлын явцад 100 хувь оролцоод бүх явцад нь хяналт тавих тийм бололцоо хязгаарлагдмал байдаг. Тэгээд тэр чухал ажлын явцын талаар бас зохих хэмжээгээр танилцуулагддаг. Нэг нөхцөл нь, хоёр нөхцөл нь бол тэр танилцуулагдсан нөхцөл дотор үнэхээр одоо тэр дотор тэр юмыг ярих тийм нотлох баримтын талаар эргэлзээгүй тэгж болох нотлох баримтын талаар танилцуулсан байсан. Тэрийг би хэлсэн. Дараа нь тэр нь эргээд нотлогдоогүй. Ямар баримт бэ гэдгийг би одоо хэлж бол чадахгүй. Танд хувиараа сонирхвол хэлж чадна. Миний эхний зорилго бол улс төрд ашиглах бодлого байгаагүй. 


Д.Дэмбэрэл: -За С.Эрдэнэ тодруулаад асуучихъя дараа нь Ц.Батбаяр гишүүн асуултаа тавья.


С.Эрдэнэ: -Би Д.Сугар даргаас асуусан ямар үндэслэлээр халагдсан юм бэ, гээд янз бүрийн өмчлөлийн асуудалтайгаар холбоотойгоор та ажлаа өгчихсөн юм биш үү. Энд нуугаад байх шалтгаан байна уу, та өнөөдөр энд Их Хурлын чуулганы танхимд хариуцлагатайгаар асуулт, хариулт явж байгаа шүү дээ. Таныг шударга хүн юмуу, асуултад шударга хариулчих болов уу гэж бодсон л доо. Та бол зүгээр л бөөрөнхийлөөд л байх шиг байна, нэгдүгээрт.


Хоёрдугаарт гэвэл та эхнэрээ эмчлүүлэх шалтгаантай байсан гэж байна. Төрийн өмчийн хороон дарга байхаараа эхнэрээ эмчлүүлж болдоггүй, Үндсэн хуулийн цэцийн гишүүн болчихоороо болдог юмуу ямар утгатай юм бэ. Үндсэн хуулийн цэцийн гишүүний ажил, Төрийн өмчийн хорооны даргын ажлаас бага хариуцлага хүлээдэг ажил юмуу. Эрдмийн ажил бас энэ ажилтай давхцахгүй байдаг юмуу. Энэ хоёр ажлыг та шал өөрөөр хараад байгаа юм шиг санагдаад байна. Би бол адилхан төрийн алба төрийн маш чухал ажил гэж ойлгож байгаа. 


Д.Сугар:-Эхний асуудлаар бол бөөрөнхийлөөгүй танд их ойлгомжтой хариулж байгаа юм. Энэ асуудлыг шийдэх процесст би оролцоогүй тийм учраас тэр ...  бол мэдэхгүй. Миний таны шууд хариулж байгаа зүйл бол нэгдүгээрт энэ шийдвэр хуульд  үндэслэж гарах ёстой.

Хоёрдугаарт таны хэлсэн зөрчилтэй 2 янзын шийдвэр гарлаа гэсэн шүү дээ. Энэ зөрчил арилсан байх ёстой. Тэр чиглэлээр л ажиллана. Яагаад гэвэл яг энэ тодорхой хэрэгтэй би танилцаагүй. Урьдчилж энэ талаар байр сууриа эзлэх боломжгүй учраас тэгж хариулсан юмаа. 

Хоёр дахь нь бол 1 сарын 10-нд өргөдлөө өгөөд чөлөө аваад явсан юм. Тэрнээс хойш 2 сар гаруй эмчлүүлчихлээ. Оншилгоо, эмчилгээ тодорхой боллоо. Нааштай үр дүн гарсан эмчлүүлээд орхичихоод хүрээд ирсэн байгаа. Энд бол ярьж хөөрөөд хүүхдээ явуулаад эмчилгээгээ хэвийн үргэлжлүүлэх боломж гарсан учраас энэ саналыг зөвшөөрч байгаа юм. Тэрнээс биш Төрийн өмчийн хороо хариуцлагатай алба, Үндсэн хуулийн цэц арай хөнгөн хандаж болно гэсэн тийм байр суурь надад байхгүй. 

Д.Дэмбэрэл: -Батбаяр гишүүн асуултаа тавья. Та нар асуултаа жаахан бодож байгаад л. За эхлээд Э.Бат-Үүл тодруулаад асуучих. 

Э.Бат-Үүл: -Тэгэхээр мэргэжлийн хүн хувьд, хариуцлагатай хүний хувьд тэр ноцтой хэрэг явдлыг ийм улс төрийн зорилгоор ашиглачхаад өнөөдөр та бол хэлж байна л даа. Тухайн үед одоо ийм нэг үндэслэл байсан юм гэсэн утгатай зүйлийг хэлж байна. Магадгүй энэ мөрдөн байцах үйл ажиллагааны нууцтай холбоотой ч байж болзошгүй байх. Та бид 2 тэрийг илэн далангүй ярьж чадахгүй байх л даа. Гэхдээ би та бол гишүүн болдгоороо болсон. Та энэ хэргийг Улс төрд ашигладгаараа ашигласан. Одоо би танаас асууя. Үндсэн хуулийн цэцийн гишүүн болох байх л даа мэдээж байр байдлыг хараад мэдэж байна. Өнөөдөр  цэцийн гишүүн бол улс төрийн нөлөөллөөс ангид байх гэдэг бол онцгой чухал асуудлууд болчихоод байгаа юмаа, чадах уу ингэж.

Д.Сугар:-Чадна аа.

Д.Дэмбэрэл: -Ц.Батбаяр гишүүн асуултаа тавья.

Ц.Батбаяр:-За баярлалаа. Цэцийн Тамгын газрын даргаас нэг юм асуучихмаар байна. Улсын Их Хурал сая Үндсэн хууль зөрчсөн шийдвэр гаргаад баталчихсан л даа. Тэгээд би цөөнх болоод бараагүй. Тэгээд Үндсэн хуулийн цэц тэр хууль зөрчсөн асуудлыг Үндсэн хуулийн цэцэд өгөх гэсэн чинь өргөдөл авахгүй гээд байх юм. Та нар хэнээс ямар үүрэг даалгавар өгөөд, тэрийг битгий ав гэдэг үүрэг даалгавар авсан юм бэ? Нэгдүгээрт энийг хариулж өгөөч, өнөөдөр яагаад би тэгж байгаа юм гэхээр Монгол улсын Үндсэн хуулийн 67, 68, 69  дүгээр зүйл 57, 58, 59-ийг зөрччихөөд байна шүү дээ. Тэр зөрчсөн зүйлийг би энэ Их Хурал дээр ганцаараа хэлээд бараагүй л дээ. Бүгдээрээ хүчинтэй тэгээд батлаад хаячихсан, дэлхий нийт дээр ер нь орон нутаг бол нутгийн өөрөө удирдах ёсны байгууллагын ажил Их Хурал гэдэг бол байнгын ажиллагаатай парламент зарчмын хоёр өөр сонгууль байдаг. Тэгээд энийг одоо Үндсэн хуулинд тэр 57-д чинь аймаг нийслэл нь сум, дүүргээс бүрдэнэ гээд Үндсэн хуулинд заагаад өгчихсөн. Тэгсэн чинь одоо энэ орон нутгийн өөрөө удирдах ёсны орон нутгийн сонгуулийг шууд өөрсдөө автоматаар салгаж аваад яваад өгсөн шүү дээ. Тэгээд тэрэн дээр би одоо бас ерөнхийлөгчийгөө энэн дээр нэг хориг тавьчих болов уу гэж хараад байсан байдаггүй сая. Тэгээд ийм их юуг ямар захиалгаар та хэд тэр өргөдлийг авахгүй байгаа юм. Энийгээ надад нэг тодорхой хэлээд өгөөч. 

Хоёрдугаарт нь нэг иймэрхүү асуудлууд зөндөө орж ирээд байна аа. Би бол хэлээд байгаа Их Хуралд хууль зөрчих асуудал бол зөндөө болсон тэр өнгөрсөн. Хамгийн гол нь Үндсэн хуулиа хэдүүлээ зөрчихгүй байх талаас нь ажиллах юмсан гэж л хэлээд байгаа юм л даа. Тэрэн дээр манай хоёр гишүүн бол сайн мэдэх хүмүүсийн нэг. Энэ дээр бол хууль зөрчсөн ялангуяа Үндсэн хуулийн манаач хууль зөрчсөн шийдвэр гаргахгүй байх талаас анхаараасай гэдгийг бас хэлмээр байна. Энэ бол үндсэндээ зарчмын өөр хоёр ялгаатай. Дэлхийн түүхэнд тиймээ нийслэлийг нь тусд нь муж хоорондыг нь тусд нь авч байсан түүх дэлхий дээр байдаггүй юм билээ. Би ямар сайндаа байдаг юм болов уу гээд интернэтэд ороод тэрийг чинь хөөгөөд явсан л даа. Яагаад гэвэл нийслэл хотоос ажил амьдралын минь энэ бүх юм нийслэл хоттой холбоотой учраас энэний төлөө сэтгэл зовж, шаналж явдаг хүний нэг л дээ. Тэгээд ийм шийдвэр гаргачихсан тэгээд би Их Хурлын даргад ч хэлж л байсан. Бүлэг дээр ч хэлж л байсан. Тэгээд өнөөдөр энэ хоёр сонгууль зэрэг яваад найдвартай одоо сайхан сонгууль явчихаад Их Хурал нь байгуулагдаад нийслэлийнх нь Иргэдийн хурал нь байгуулагдаад ингээд явна гэдэгт итгэл бүрэн дүүрэн байхгүй л байгаа юм л даа. Тийм учраас цэц хариулж өгөөч 

Ч.Дашням:-Үндсэн хуулийн цэцэд иргэд өргөдөл мэдээлэл гаргах эрх бүхий байгууллага албан тушаалтан хүсэлт гаргах асуудлыг Үндсэн хуулийн маргаан хянан шийдвэрлэх хуульд заасан байдаг. Энэ хуулийн 20 дугаар зүйлд ямар бүрдүүлэлттэй өргөдөл, мэдээлэл, хүсэлтийг хүлээж авах вэ гэсэн заалт байдаг. Энэ бүрдүүлбэрийг хангасан өргөдлийг бол цэц хүлээж авдаг. Хангаагүй өргөдөл бол буцдаг. Энэ л үндэслэлээр тэр асуудал шийдэгдсэн байхаа л гэж бодож байна. 

Д.Дэмбэрэл:-Нэр дэвшигчдээс хариулах уу. За Ц.Батбаяр тодруулаад асуучих. 

Ц.Батбаяр:-Таны тэр хэлээд байгаа заалтыг чинь бүрэн хангаад явуулсан. Тэр 20 дугаар зүйлийн шаардлага хангах гэдэг дээр. Тэгсэн чинь одоо сонгуультай холбоотой юуг бид нар авахгүй гэсэн тийм хариулт танайхан өгсөн. Албан ёсны тэр улсуудыг яавал би албан ёсоор гаргаж өгье. Яагаад гэвэл өргөдөл, гомдол хариуцсан гол субъект бол та. 

Ч.Дашням:-За тийм асуудал ер нь гараагүй болов уу гэж бодож байна. Яг өнөөдөр би ийм асуулт  тавина энд би цэцийн гишүүд томилогдох асуудлаар намайг энд байлцаж бай гэсэн учраас би ирсэн тийм учраас би одоо энд тодорхой хариулж өгөх боломжгүй байна. 

Д.Дэмбэрэл:-За гишүүд асуултаа асуулаа. Үг хэлэх гишүүн байна уу. Алга байна. Аан за Р.Гончигдорж гишүүн үгээ хэлчих. 

Р.Гончигдорж: -Би Байнгын хороон дээр ч хэлж байсан юмаа. Ер нь одоо бол Үндсэн хуулийн цэц харилцан ажиллагаа хоёрын хоорондын харилцан ажиллагааны тухай гэж би томъёолмоор байна. Энэ бол цаашаагаа их зөв гольдролд орж зөв байхгүй бол Монгол Улсын Үндсэн хуулиа дээдлэн сахих тэр өндөр зарчмын хүрээ өөр зарчмаар солигдох ийм болзошгүй, ер нь болоод байгаа ийм нөхцөл байдалд та хоёр гишүүн цэцийн гишүүний бүрэлдэхүүнийг гүйцээж байна л даа. Жишээлбэл Улсын Их Хурлын хууль тогтоох эрх мэдлийг гагцхүү Улсын Их Хуралд хадгалах тэр Үндсэн хуулийн дээр зарчим бол Монгол Улсын шинэ Үндсэн хуулийн эрх мэдлийг салган хуваарилах зарчмын хамгийн гол шигтгээ нь. Хэнд ч булаагдахгүй хэнд ч шилжихгүй, хэнээр ч орлуулагдахгүй байх тэр үндсэн зарчим. Гэтэл Үндсэн хуулийг зөрчсөн гэсэн тэр тайлбартайгаар энэ хууль тогтоох эрх мэдэл Үндсэн хуулийн цэц рүү шилжиж болохгүй юмаа. Энэ бол харин Үндсэн хуулийн цэц хамгаалж байх ёстой гол Үндсэн хуулийн зарчим. Үүнийг бас их бодоосой гэж хүсч байгаа юм.

 Үндсэн хуулийн цэц хэдийгээр шүүх эрх мэдэл хамааруулж тогтоогоогүй ч өнөөдөр Үндсэн хуулийн цэц өөртөө холбогдсон маргааныг хянан шийдвэрлэх үйл ажиллагааныхаа хувьд эцсийн шийдвэр гаргагчийн хувьд цэцийн зарчимтай нь бол үнэн. Гэхдээ Улсын Их Хуралтай харилцан эргэж холбогддог дүгнэлтээ, Улсын Их Хурал руу оруулдаг тэгээд эцсийн дүгнэлтээ гаргадаг энэ харилцаанд харилцан бие биенийхээ үндэслэлийг урьдаас бэлтгэсэн шийдэлгүйгээр нэгэнт гарсан шийдэл гэдэг дээр хатуу суухгүйгээр энэ асуудлыг уян хатан байдлаар Үндсэн хуулийн суурь зарчмуудаа, Үндсэн хуулийн жин, үзэл санаагаа нэгтгэж гаргах энэ чиглэлээр бол шинэ ахиц гаргах зайлшгүй шаардлагатай байгаа юмаа. Бүр ингээд эрх мэдэл ийм байдлаар шилжих нөхцөлд Улсын Их Хурал өөртөө хууль тогтоох эрх мэдлээ хэрхэн хадгалж үлдэх вэ гэдэг асуудал Улсын Их Хуралд бий болоод байгаа. Энэ бий болоод байгаа нөхцөл байдалтай холбогдуулж цэцийн процессийн хуулинд аливаа шийдвэрт цэц дунд суудлын хуралдаанаараа дүгнэлт гаргасан бол зөрчсөн гэсэн дүгнэлт, нийцээгүй гэсэн дүгнэлт гаргавал тэр түдгэлздэг асуудлыг энэ шатанд нь түдгэлзүүлэхгүй байх тухай хуулийг санаачилсан л даа. 

Цэцээс хариу авсан гэхдээ ажил хэргийн хариунаасаа илүү тэр бол ерөнхийдөө Улсын Их Хурлын гишүүнийг доромжилсон хариу байсан. Цэц дээр хэд хэдэн асуудал нь унахаар зэрэг Улсын Их Хурлын гишүүд ийм хууль санаачлаад байвал одоо яах юм бэ цаашаа бид гэсэн тийм хариу өгсөн энэ бол ямар нэг байдлаар Улсын Их Хурал өөрийнхөө эрх мэдлийг хадгалж үлдэх ганцхан арга зам энд л үлдсэн. 

Д.Дэмбэрэл:-За Р.Гончигдорж нэмээд.

Р.Гончигдорж:-Энэ бол Улсын Их Хурал хууль тогтоох эрх мэдлээ өөртөө хадгалах ганцхан арга зам энд л үлдсэн Тэр үлдсэн арга зам энэ байна аа гэдгээрээ л харж энэ асуудлыг, энэ хуулийг санаачилж байгаа юм. Энэ сүүлдээ орсон нэмэлт л дээ. Ийм л байдалд орчихоод байгаа шүү. Үндсэн хуулийн 2 инстуцийн хоорондын харилцааны асуудал үнэхээр Улсын Их Хурал чинь хууль тогтоогчид ард түмнээс сонгогдсон мандат тэднийг төлөөлж төрийн эрх мэдлийг хэрэгжүүлэх эрх мэдлийг авсан энэ бүрэлдэхүүн чинь үнэхээр Үндсэн хууль зөрчихсөн байгаа нөхцөл байдал үүсвэл өөрсдөө дүгнэлтийг нь орж ирэнгүүт хүлээн зөвшөөрөх тийм чадамжтай гэдэгт нь бол итгэх ёстой юм. Энэ бол энэ 76 хүнд итгэж байгаадаа биш ард түмний мандатанд итгэх итгэлээр Үндсэн хуулийн цэц хандах ёстой юм. Энэ зарчим өнөөдөр тэнд байхгүй байгаа уг нь байсан. Энэ дээр та бүхэн бас цэцийн гишүүн болсныхоо дараа анхааралдаа аваасай. Ийм нөхцөл орчинд орж ирж байна. Үүнийг яаж зөв болгох.

Д.Дэмбэрэл:-За баярлалаа. За гишүүдээс үг хэллээ. Санал хураалтаа явуулъя гишүүдээ. За энэ эзэнгүй кнопуудаа больё. Санал хураалтанд бэлэн үү. 

За Дуламын Сугарыг Үндсэн хуулийн цэцийн гишүүнээр томилох тухай саналыг дэмжье гэсэн санал хураалт явуулъя.

42 гишүүн санал хураалтанд оролцож 33 гишүүн дэмжиж 78,6 хувийн саналаар санал дэмжигдлээ.

Тогоочийн Лхагвааг Үндсэн хуулийн цэцийн гишүүнээр томилох саналыг дэмжье гэсэн саналаар санал хураалт явуулъя. 

42 гишүүн санал хураалтанд оролцож  38 гишүүн зөвшөөрч 90,5 хувийн саналаар санал дэмжигдлээ. 

Үндсэн хуулийн цэцийн гишүүнд олонхийн саналаар Д.Сугар, Т.Лхагва нарыг гишүүд дэмжиж санал өгсөн учраас тогтоол батлагдсанд тооцогддог ёстой. Тогтоол батлагдсан. 

Жигжидийн Болдбаатарыг Үндсэн хуулийн цэцийн гишүүнээс чөлөөлөх тухай саналыг дэмжье гэсэн санал хураалт явуулъя. Цэцийн гишүүнээс чөлөөлөх Болдбаатарыг.

41 гишүүн санал хураалтанд оролцож 34 гишүүн зөвшөөрч 82.9 хувийн саналаар гишүүд Болдбаатарыг Үндсэн хуулийн цэцийн гишүүнээс чөлөөлье гэж байна. Мөн гишүүдийн өгсөн саналын дагуу тогтоол батлагддаг журамтай тогтоол батлагдсан. Цэцийн гишүүнд томилогдсон гишүүдэд баяр хүргэж цаашдын ажилд нь амжилт хүсье. Сайн ажиллаарай. 

Дараагийн асуудалд оръё.

2.Сонгуулийн ерөнхий хорооны гишүүдийг томилох тухай асуудлыг хэлэлцье. 

Холбогдох хүмүүс байгаа билүү оруулчихъя.

За нэр дэвшиж байгаа хүмүүсийг танилцуулах ажилдаа оръё. 

Улсын Их Хурлын Төрийн байгуулалтын байнгын хорооноос санал болгосон нэр дэвшигчийг танилцуулъя. Байнгын хорооны дарга Ж.Сүхбаатар дарга танилцуулах нь ээ таныг индэрт урьж байна. Танилцуулгаа хийе. 

Ж.Сүхбаатар: -Улсын Их Хурлын дарга эрхэм гишүүд ээ. Сонгуулийн төв байгууллагын тухай хуулийн дөрөв дүгээр зүйлийн 4.2, 4.5 дахь хэсгийг үндэслэн Улсын Их Хурлын Төрийн байгуулалтын байгуулалтын байнгын хорооноос Сонгуулийн Ерөнхий хорооны гишүүнд дараах хүмүүсийн нэрийг дэвшүүлж байна. Ганбаатарын Гэрэлт-Од 1963 оны 11 сарын 06-нд Улаанбаатар хотод төрсөн 49 настай, ам бүл 5, эхнэр 3 хүүхдийн хамт амьдардаг. 

Г.Гэрэлт-Од нь 1987 онд ОХУ-ын Оростов хотын Улсын их сургуулийг эдийн засагч мэргэжлээр 1990 онд Монгол Улсын Их Сургуулийн гадаад харилцааны дээд сургуулийн англи хэлний ангийг, 1993 онд Осака хотын гадаад хэлний дээд сургуулийн Япон хэлний ангийг, 1995 онд Сейкийн Их сургуулийг судлаачаар, 1997 онд мөн сургуульд магистр, 2000 онд мөн сургуульд Эдийн засгийн удирдахуйн ухааны докторын зэргийг хамгаалсан байна. 

1987-1993 онд Монгол Улсын Их  сургуулийн Эдийн засгийн сургуулийн багш, 1993-2000 онд мөн сургуульд аспирант, 2000-2004 онд Монгол Улсын Ерөнхий сайдын эдийн засгийн бодлогын зөвлөх, 2005-2008 онд Үндэсний статистикийн газрын дарга, дэд дарга 2008 оны 1 дүгээр сараас 6 дугаар сард Үндэсний статистикийн хорооны дэд дарга, 2008 оноос Үндэсний статистикийн хорооны тэргүүн дэд даргаар ажиллаж байна. 

Хоёр дахь нэр дэвшигчийг танилцуулъя. Хоёр Бямбажавын Ганбат 1966 оны 7  дугаар сарын 15-нд Улаанбаатар хотод төрсөн 46 настай ам бүл 4, эхнэр 2 хүүхдийн хамт амьдардаг. Б.Ганбат нь 1990 онд ЗХУ-ын Дотоод яамны дээд сургуулийг, 2003 онд ОХУ-ын Дотоод явдлын яамны академийг 2008 онд Англи улсын Лондон хотын хамтын нөхөрлөлийн хуулийн коллеж, Лондонгийн Их сургуулийг тус тус төгссөн байна. 1991 онд Дорноговь аймгийн Засаг даргын Тамгын газрын Цагдаагийн хэлтэст төлөөлөгч, 1991-1995 онд Баянгол дүүргийн Засаг даргын Тамгын газрын цагдаагийн хэлтэст мөрдөн байцаагч, 1995-1996 онд Сангийн яамны Тамгын газарт хуулийн зөвлөх, 1996-2000 онд мөн яамны хуулийн хэлтэст мэргэжилтэн, ахлах мэргэжилтэн, сайдын зөвлөлийн нарийн бичгийн дарга, 2001-2004 онд мөн яамны газрын орлогч дарга, Төрийн захиргааны удирдлагын газрын ахлах мэргэжилтэн газрын орлогч дарга. Сайдын зөвлөлийн нарийн бичгийн дарга, 2004-2005 онд мөн яамны Төрийн захиргааны удирдлагын газрын орлогч дарга, Зарлагын хяналтын хэлтсийн дарга, Сайдын зөвлөлийн нарийн бичгийн дарга, 2005 оноос мөн яамны Хууль, эрх зүйн газрын даргаар ажиллаж байна анхаарал тавьсанд баярлалаа.

Д.Дэмбэрэл:-Ж.Сүхбаатар даргад баярлалаа. Монгол Улсын Ерөнхийлөгчөөс санал болгосон нэр дэвшигчийг Ерөнхийлөгчийн Тамгын газрын дарга Д.Баттулга танилцуулна. Д.Баттулга даргыг индэрт урьж байна. 

Д.Баттулга:-Улсын Их Хурлын дарга эрхэм гишүүдээ Монгол Улсын Ерөнхийлөгчөөс Монгол Улсын Үндсэн хуулийн 33 дугаар зүйлийн 4, сонгуулийн төв байгууллагын тухай хуулийн 4 дүгээр зүйлийн 4.2 дахь хэсэгт  тус тус заасныг үндэслэн Үндэсний аюулгүй байдлын зөвлөлийн ажлын албаны дарга, Баянмөнхийн Билэгтийг сонгуулийн ерөнхий хорооны гишүүнээр томилуулахаар Монгол Улсын Их Хуралд санал болгон өргөн мэдүүлж байна. 

Б.Билэгт нь 1960 онд Хэнтий аймгийн Бэрх тосгонд төрсөн. 1968-1978 онд нийслэлийн 5 дугаар дунд сургууль, 1978-1980 онд Эрхүүгийн Улсын ардын аж ахуйн дээд сургууль, 1983-1988 онд Монгол Улсын Их Сургуулийн эдийн засгийн факультет, 1997-1999, 2007 онд Отгонтэнгэр их сургуульд тус тус суралцсан. Дээд боловсролтой нягтлан бодогч, эдийн засагч, эрх зүйч, хуульч мэргэжилтэй, хууль зүйн магистр зэрэгтэй.

Ам бүл 3 эхнэр хүүхдийн хамт амьдардаг. Б.Билэгт 1980-1981 онд Улаанбаатарын Мах бэлтгэлийн конторт ачигч, 1981-1982 онд 2 дугаар Дулааны цахилгаан станцид селесрь, 1982 онд Хилийн цэргийн 0151 дугаар ангид хугацаат цэргийн албан хаагч, 1986-1988 онд Сонсголон элс хайрганы заводод нягтлан бодогч, 1980-1990 онд СОТ-2 барилга угсралтын трестэд ня-бо, 1990-1996 онд Монголын ардчилсан холбоо, Ардчилал сонины улс төрийн ажилтан сурвалжлагч, эрхлэгч, 1996-1998 онд Хөдөө аж ахуйн үйлдвэрийн яамны Гадаад харилцаа эрх зүйн газрын дарга, 1998-2000 онд Мэдээлэл, радио телевизийн хэрэг эрхлэх газрын дарга, 2000-2003 онд Монголын ардчилсан холбооны хуулийн зөвлөх, 2004-2006 онд Тагнуулын ерөнхий газрын дарга, 2006-2011 онд Төгрөг нуур энержи хувьцаат компанийн зөвлөхөөр тус тус ажиллаж байна. Одоо Монгол Улсын Үндэсний аюулгүй байдлын ажлын албаны даргаар ажиллаж байна. Б.Билэгт нь төрийн жинхэнэ албан хаагч тул Сонгуулийн төв байгууллагын тухай хуулийн 4 дүгээр зүйлийн 4.2 дахь хэсэгт заасан шаардлагыг хангаж байгаа болно. Иймд Сонгуулийн ерөнхий хорооны гишүүнээр Баянмөнхийн Билэгтийг томилох асуудлыг нааштайгаар шийдэж өгөхийг хүсье. Анхаарал тавьсанд баярлалаа.

Д.Дэмбэрэл:-За Д. Баттулга даргад баярлалаа. Одоо Улсын дээд шүүхээс санал болгосон нэр дэвшигчийн танилцуулгыг Дээд шүүхийн Ерөнхий шүүгч зоригт танилцуулна. За Ц.Зоригт Ерөнхий шүүгчийг танилцуулж байна. 

Ц.Зоригт:-Улсын Их Хурлын дарга эрхэм гишүүд ээ. Сонгуулийн төв байгууллагын тухай хуулийн 4 дүгээр зүйлийн  4.2 дахь хэсэгт заасныг үндэслэн Улсын дээд шүүхийн төлөөлөл болсон Сонгуулийн ерөнхий хорооны гишүүнд нэр дэвшигч нарыг танилцуулж байна. Улсын дээд шүүхийн Тамгын газрын дарга Дашзэвэгийн Эрдэнэчулууны товч танилцуулгыг хийе. Дашзэвэгийн Эрдэнэчулуун 1962 онд Улаанбаатар хотод төрсөн 50 настай эрэгтэй, ам бүл 4, эхнэр 2 хүүхдийн хамт амьдардаг. 

1980 онд Нийслэлийн 10 жилийн 53 дугаар дунд сургуулийг, 1990 онд ОХУ-ын Эрхүү хотын Улсын их сургуулийн хуулийн ангийг төгссөн. Эрх зүйч, хууль зүйн ухааны магистр цолтой. 

1980-1983 онд Монгол ардын армийн 014 дүгээр ангид хугацаат цэргийн албан хаагч, 1983-1984 онд Мал аж ахуйн эрдэм шинжилгээний хүрээлэнд эрдэм шинжилгээний туслах ажилтан, 1990-1991 онд Улсын натриотын конторт натриотч, 1991-1992 онд Улсын нартриотын конторын эрхлэгчийн үүрэг гүйцэтгэгч, 1992-1994 онд Улсын нартриотын конторын эрхлэгч, 1994-1996 онд нийслэлийн натриотын газрын дарга, 1996-1998 онд гадаад худалдааны арбитрт арбитрч, 1998-2000 онд Шүүхийн ерөнхий зөвлөлийн ажлын албанд хүний нөөц, сургалтын асуудал хариуцсан ахлах мэргэжилтэн, 2000 оноос одоог хүртэл Улсын дээд шүүхийн Тамгын газрын даргаар ажиллаж байна. 

Тэрээр улсад 26 жил мэргэжлээрээ 22 жил ажилласан, Төрийн захиргааны албан тушаалын тэргүүн түшмэл ангиллын нэгдүгээр зэрэглэлийн дэд зэрэг дэвтэй нам бус ийм хүн байна. 

Хоёр дахь нэр дэвшигч нь Нийслэлийн шүүхийн Тамгын хэлтсийн дарга Нацагийн Давгийн товч танилцуулга байна. Давга нь 1957 онд Баянхонгор аймгийн Жаргалант суманд төрсөн 55 настай, ам бүл 4, эхнэр 2 хүүхдийн хамт амьдардаг. 1982 онд Монгол Улсын Их сургуулийг төгсгөсөн. 1998 онд Отгонтэнгэр Их сургуулийг төгссөн эдийн засагч, эрх зүйч мэргэжилтэй. 

1982-1984 онд Сүхбаатар аймгийн нэгдэл дундын үйлдвэрт эдийн засагч, Монголын үйлдвэрчний эвлэлийн төв зөвлөлийн хөдөө аж ахуйн үйлдвэрчний эвлэлийн байнгын зөвлөлд хөдөлмөрч цалин хөлсний мэргэжилтэн, 1984-1995 онд Хууль зүйн  яам, Улсын дээд шүүхэд Улсын байцаагч ахлах байцаагч, Ерөнхий байцаагч, 1995 оноос одоог хүртэл Нийслэлийн шүүхийн Тамгын хэлтсийн даргаар тус тус ажиллаж байна. Тэрээр улсад 31 жил мэргэжлээрээ 28 жил ажилласан төрийн захиргааны албан тушаалын эрхэлсэн түшмэл ангиллын ТЗ-10 зэрэглэлийн дэд зэрэг дэвтэй нам бус ийм хүн байна. За баярлалаа.

Д.Дэмбэрэл:-Ерөнхий шүүгч Ц.Зоригтод баярлалаа. Байнгын хорооны санал, дүгнэлтийг сонсъё Төрийн байгуулалтын байнгын хорооны санал, дүгнэлт гарсан байна. Санал, дүгнэлтийг Улсын Их Хурлын гишүүн Р.Раш танилцуулна. За уучлаарай, Ч.Сайханбилэг танилцуулна. Та танилцуулахаар болсон юм байна.

Ч.Сайханбилэг:- Улсын Их Хурлын дарга эрхэм гишүүд ээ.

Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуулийн 22 дугаар зүйлийн 22.2-д заасныг баримтлан Сонгуулийн ерөнхий хорооны гишүүнээс чөлөөлөх, гишүүнээр томилох тухай, Улсын Их Хурлын тогтоолын төслийг Төрийн байгуулалтын байнгын хорооноос санаачлан боловсруулж 2012 оны 05 дугаар сарын 04, 08-ны өдрийн хуралдаанаар хэлэлцээд дараах санал, дүгнэлтийг чуулганы нэгдсэн хуралдаанд танилцуулж байна. Гишүүд ээ аажуухан байгаарай.

1.Сонгуулийн төв байгууллагын тухай хуулийн 4 дүгээр зүйлийн 4.2 дахь хэсэгт заасны дагуу Байнгын хорооны хуралдаан дээр Сонгуулийн ерөнхий хорооны гишүүнээр томилуулахаар Улсын Их Хурлын гишүүн С.Батболд, Д.Энхбат нараас санал болгосон 3 нэр дэвшигчээс Б.Ганбат, Г.Гэрэлт-Од нар хуралдаанд оролцсон гишүүдийн дийлэнх, олонхийн санал авлаа. Мөн Сонгуулийн ерөнхий хорооны гишүүнд Монгол Улсын Ерөнхийлөгчөөс Б.Билэгт, Монгол Улсын дээд шүүхээс Д.Эрдэнэчулуун, Н.Дагва нарыг томилуулах санал ирүүлснийг Байнгын хорооноос дэмжлээ. 

2. Бүрэн эрхийн хугацаа дуусгавар болсон тул П.Бямбацэрэн, Х.Пүрэвсүрэн, М.Мэндбилэг, Д.Сандаг-Очир, Д.Эрдэнэчулуун нарыг Сонгуулийн ерөнхий хорооны гишүүнээс чөлөөлөх нь зүйтэй гэж үзлээ. 

3.Сонгуулийн ерөнхий хорооны гишүүнээс чөлөөлөх, гишүүнээр томилох тухай Улсын Их Хурлын тогтоолын төслийг нэгдсэн хуралдаанаар хэлэлцүүлэх нь зүйтэй гэж  байгуулалтын байнгын хорооны хуралдаад оролцсон гишүүдийн олонх үзлээ.

Улсын Их Хурлын дарга эрхэм гишүүд ээ,

Сонгуулийн ерөнхий хорооны гишүүнээс чөлөөлөх, гишүүнээр томилох тухай Улсын Их Хурлын тогтоолын төслийн талаарх Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье

Анхаарал тавьсанд баярлалаа.

Д.Дэмбэрэл:-За Ч.Сайханбилэг даргад баярлалаа. За Эрхэм гишүүд ээ, нэр дэвшигчдээс асуух асуулттай гишүүд байна уу. Нэр дэвшигчидтэй холбогдуулаад үг хэлэх гишүүд байна уу. За Р.Раш гишүүн үг хэлье. За Э.Бат-Үүл гишүүн үгээ хэлье. 

Э.Бат-Үүл:-За баярлалаа. Тэгэхээр би Сонгуулийн ерөнхий хорооны гишүүнээр томилогдож байгаа Сонгуулийн ерөнхий хорооны гишүүдэд хандаж нэг зүйлийг тодорхой хэлмээр байна. Тэр нь юу вэ гэхээр зэрэг одоо Сонгуулийн ерөнхий хороонд Улсын Их Хурлын энэ удаагийн сонгуульд орох хүсэлтээ очуулчихсан байгаа.  Үндсэн хуулийн бус аргаар төрийн эрх мэдлийг авна  гэдгээ зарлачихсан нам. Энэ Үндсэн хуулийн бус аргар төрийн эрх мэдэл авж хувьсгал хийнэ гэдгээ зарласан нам яагаад төрийн эрх мэдлийг Үндсэн хуулийн бус аргаар авах үндэслэлээ өөрийнхөө Үндэсний хувьсгал гэдэг энэ улс төрийн баримт бичигтээ томъёолсон байдаг. Юу гэж томъёолсон байдаг вэ гэхээр зэрэг ард түмэн бол сайн сонголт хийж чадахаа байлаа. Энэ олигархууд гээд байгаа тэр хүмүүсийг бол ард түмэн сонгоод байгаа юм. Нэгэнт ард түмэн сайн сонголт хийж чадахаа байсан учраас энэ төрийг жинхэнэ ардчилсан төр болгохын тулд бол хүч хэрэглэсэн хувьсгал хийх хэрэгтэй. Тэгээд Үндсэн хуулийг бүхэлд нь өөрчлөх хэрэгтэй юм. Одоо манай Үндсэн хуулиар бол Үндсэн хуулийг шинэчилнэ гэж ойлголт байхгүй шүү дээ. Үндсэн хуулинд нэмэлт оруулж болно, өөрчлөлт оруулж болно. Өөр ойлголт байдаггүй. Тэр нам бол улс төрийн зорилго дээрээ бол Үндсэн хуулийг бүхэлд нь шинэчилнэ, бүхэлд нь өөрчилнө гэдэг ийм улс төрийн зорилго тавьчихсан байгаа. Тэгээд энэ нам бол сонгуульд орох тактикаа юу гэж илэрхийлсэн бэ гэвэл сонгуульд ороод сонгуулийг шударга бус явлаа гэдэг ийм ялыг ийм үг яриаг гаргаж ирээд тэгээд сонгуульд ялагдсан хэсгийг ашиглаж хувьсгал хийнэ гэдгээ хэлээд байгаа юм л даа. Өөрөөр хэлбэл сонгуулийг хүч хэрэглэсэн хувьсгал болгоход ашиглана гэдгээ зарлаа байгаа юм. Төрийн эрх мэдлийг Үндсэн хуулийн бус аргаар авна. Гээд энэ зорилтоо хэрэгжүүлнэ гэдгээ зарлаад байгаа юм. Ийм нам бол сонгуульд орох хүсэлтээ тавьчихсан байгаа. Тэгэхээр би Сонгуулийн ерөнхий хороонд юу гэж хүсэлт хэлээд байгаа юм гэхээр та нар Үндсэн хууль, Намуудын хуулиа ягштал баримтлаарай, ийм намыг сонгуульд оруулж болохгүй шүү. Үндсэн хуулийн бус аргаар төрийн эрх мэдэл авах гэж байгаа намыг сонгуульд оруулахгүй хасах ёстой шүү. Хууль чинь тийм байгаа шүү. 

Нэн ялангуяа Сонгуулийн тухай хуулийн 27.3 дээр байж байгаа. Бүр тов тодорхой заасан байгаа. Үндсэн хуулиа дагаж мөрдөнө. Бүх хууль, холбогдох хуулиудыг дагаж мөрдөнө гээд бичгээр амлалт авах ёстой. Үндсэн хуулийн бус аргаар Төрийн эрх мэдлийг авахдаа сонгуулийг ашиглана гэсэн ийм улс төрийн хүчнийг сонгуульд оруулах ёсгүй шүү. Хуулиа ягштал дагаж мөрдөөрэй. Яагаад би энийг хэлээд байгаа юм гэхээр өнөөдөр харамсалтай нь хууль баталдаг ч гэсэн манай хууль хэрэгжүүлэх хүмүүсийн зориг сул байна. Үүнээс болоод хууль хэрэгжиж чадахгүй байна. Дур зоргоороо авирлах явдал бүр дэндэж байна. Өнөөдөр хуулийн дээр улс төрийн дур зорго гарчихаад байна. Одоо бүр улаан цайм цус урсгасан ч яадаг юм бэ гэж уриалдаг боллоо шүү дээ. Тийм учраас та бүгдээс эр зоригтой байхыг тэгээд сонгууль шударга явуулах дээр онцгой анхаарч ажиллаарай гэж зориуд хэлмээр байна. Энэ Үндсэн хуулийн бус аргаар төрийн эрх мэдлийг авна гэсэн намыг сонгуульд оруулж болохгүй шүү энийг дахин хэлье.

Д.Дэмбэрэл:-Зүйтэй санал байна. Р.Раш гишүүн үгээ хэл.

Р.Раш:-Тэгэхээр сонгууль болоход сар гаруйхан хугацаа үлдэж байна. Ийм нөхцөлд манай Сонгуулийн ерөнхий хороо бүрэлдэхүүнээ 60 хувиар шинэчилж байна. Улс орон дахь сонгуулийн өмнөх улс төрийн нөхцөл байдал тийм ч аятайхан биш ийм байгаа. Сонгуулийн хууль шинэ гэх мэтчилэн ярих юм бол нилээд зүйл бий. Тэгээд энэ шинээр орж ирж байгаа хүмүүс би ойлгож байна. Урьд өмнө нь Сонгуулийн ерөнхий хорооны ажлыг тэр доторх гэдэс дотор энээ тэрээ юмнуудыг сайн мэдэхгүй байгаа байх. За яах вэ дорно бол ажил хэрэгч аппрат байгаа. Гэхдээ эцсийн дүнг хэлэлцэж яг зарчимч шударга тийм ухаа нь одоо дүнг бол та бүхэн гаргана. Ийм учраас хугацаа богино үлдэж байгаа. Цаана нь 4 байна уу хэд байна хуучин хүмүүс байгаа байх тэгээд гэх мэтчилэнгийн боломжуудаа нилээн сайн ашиглах анхаарах ёстой гэж ингэж ойлгож байна. 

Хоёрдугаарт нь Сонгуулийн ерөнхий хороо бол үнэхээр нетральны тийм маягтай байгууллага байх учиртай. Энд ямар нэгэн улс төржих хэлбийх ийм юм бол одоо гарахгүй гаргахгүй байх ийм нөхцөл хатуу зарчмыг баримтлаж ажиллах ёстой гэж ойлгож байна. Ний нуугүй хэлэхэд орж байгаа хүмүүс дотор бас улс төрийн өнгө аяс гаргаж магадгүй ийм хүмүүс орсон байгаа гэхдээ би одоо ер нь бол биеэ барих байх гэж найдаж байна. За цааш нь улс төрийн хүчнүүдийн энэ харилцан хяналтыг мэдээж тавьж л таарна. Энд бол улс төрийн өндөр соёл гаргаж сонгуулийг аль болохоор хэл ам хэрүүл шуугиангүй ингэж гаргаж явуулах учиртай гэдэг зарчмаа хатуу барих ёстой шүү гэдгийг би зориуд Их Хурлын танхимаас та нөхдөд анхааруулж байна. Өөр нэг зүйл бол Сонгуулийн ерөнхий хорооны хурал бас тэр болгон урьд өмнө нь одоо бол гайгүй байх цагтаа эхэлдэггүй, ер нь бүрэлдэхүүн дутуу идвэхи жаахан тааруухан ийм зүйлүүд байдаг гэж чих дэлсэж байсан. Энэ асуудал хэрвээ байгаа бол яаралтай засахгүй бол ирц нь дутуу тэндэх үндсэн ажлаа хийнэ, жаахан азнаж байгаад очъё гэсэн байдлаар хандах юм бол энэ сонгуулийн ерөнхий хорооны ажил хэрэгч зарчим алдагдана шүү гэдгийг /минут дуусав/.

Д.Дэмбэрэл:-За зүйтэй туршлагатай гишүүд энд бий шүү очоод мэдэмхийрээд байлгүйгээр маш их олон заавар, журам, хуулийг Улсын Их Хурал сонгуулийн талаар өөрчилж гаргасан байгаа шинэ гишүүд үнэхээр хуучин гишүүдийн туршлагаас суралцаарай. Улс төржихгүй гэдэг үнэн. За одоо С.Ламбаа гишүүн Н.Энхболд гишүүн хоёр үг хэлээд болно. За зөв та нар анхаарч тэмдэглэж аваарай.

С.Ламбаа:-За баярлалаа. Энэ жилийн Сонгуулийн хууль бол нилээд өвөрмөц хууль хоёрдугаарт бас сонгууль маань Нийслэлийн иргэдийн төлөөлөгчдийн хуралтай хамт явах гэж байна бас их өвөрмөц онцлогтой сонгууль болно. Би зүгээр нэг зүйлийг хэлье гэж бодож байгаа юм. Сонгуулийн энэ хууль дагаж гарсан журмуудаар бол нэр дэвшигчид болоод намын суртал нэвтрүүлэг янз бүрийн юман дээр бол маш их хоригууд тавьсан ийм хууль байгаа. Өнөөдөр Сонгуулийн ерөнхий хорооны 5 гишүүн солигдоод 5 хүн очиж байна. Энэ дотор Эрдэнэчулуун сонгуулийн ерөнхий хорооны гишүүн байгаад хугацаа нь дууссан ч гэсэн буцаж сонгогдож байна гэж ойлгож байгаа шүү дээ. Бусад нь бол шинээр энд юу гэх гэж байна гэхээр би хамгийн гол нь өнөөдөр янз бүрийн бичиг цаас ирнэ. Сонгуулийн хууль нь бол угаасаа тэгээд хийчихсэн. Явцын дунд сурталчилгаагаа ингэсэн тийм ч амласан, ингэсэн, тэгсэн гээд л янз бүрийн бичиг хуучин хэлэлгээр бол матаасууд ирнэ шүү дээ. Тэр бүхнийг өнөөдөр Сонгуулийн ерөнхий хороо хуулийн хүрээнд маш богино хугацааны дотор шийдвэрлэхээр хуульчилсан байгаа. Тэр бүхнийг нь журамлачихсан байгаа. Тийм учраас бол одоо өнөөдөр сонгуулийн явцад гарах янз бүрийн маргаануудыг зөв талаас нь шударга шийдвэрлэх асуудал дээр Сонгуулийн ерөнхий хорооны гишүүд маш их анхаарал тавих ёстой. Одоо зүгээр наад захын жишээ хэлэхэд л Сонгуулийн тойргийн хороодыг байгуулахтай холбогдуулаад л өнөөдөр чих дэлсэж байгаа юмнууд зөндөө л байна шүү дээ. Тийм ч хүнийг сольсон байна Сонгуулийн ерөнхий хороо ийм ч хүнийг сольсон байна дуудаж загнасан мэдээлэл ирж байгаа шүү дээ бидэнд. Сонгуулийн ерөнхий хорооныхон бол хэн гуай ч  та бүхний эрхэнд халдах эрх байхгүй шүү дээ та бүхэн шийдсэн шийдвэрээ бол зөв гаргасан байх ёстой. Гаргасан шийдвэр дээрээ бол хэний ч хөндлөнгийн ямар нэгэн даргын шийдвэрийг хүлээж авахгүй л байх ёстой. Түүнтэй адилхан мөн нэр дэвшигч болоод намын сурталчилгааны явцад гарч байгаа янз бүрийн бичиг баримт одоо ийм юм ингэлээ тэглээ гэсэн тэр бичиг баримтууд шалгаж хянахдаа тэр чинь нэр татах хүртэл заалт байгаа шүү дээ. Сонгуулийн хуулийг зөрчөөд янз бүрийн юм амлаад яваад өгсөн хүнд нэр татах хүртэл заалт байгаа шүү дээ. Тэгэхээр нэр татна гэхэд бол маш хүнд биз дээ. Тийм учраас хариуцлага бол маш өндөр байгаа шүү. Хуучин бол явцын дунд нэр татдаг барьдаг юм байхгүй. Одоо бол тэр гарсан хууль тогоол, журам, дүрмийн дагуу Сонгуулийн ерөнхий хороонд асар өндөр эрх өгсөн байгаа. Бас их тодорхой үүргүүдийг тавиад өгсөн байгаа. Тийм учраас одоо өнөөдөр бол Төрийн албан хаагчдыг зарим улсууд ярьж байгаа. 

Төрийн албан хаагчид хэрвээ энэ сонгуулийг будлиантуулсан байх юм бол юун ажлаас нь чөлөөлөх эрүүгийн хариуцлага хүлээлгэх хүртэл заалт байж л байгаа. Тийм учраас бүх шатанд бол бас ажиллаж байгаа улсуудаа зөв одоо зөвлөгөө, семинаруудыг нь өгч зөв ажиллуулах талаас нь Сонгуулийн ерөнхий хороо маш сайн ажиллах ёстой. Бүх шатанд нь бол хууль, дүрэм бүх юмыг сайн танилцуулах хэрэгтэй харамсалтай юм болох вий. Өөрөөр хэлбэл явцын дунд Төрийн албан хаагч хүн хохирч болохгүй шүү дээ. Хэлмэгдэж болохгүй. Тэгэхдээ тэр хүн бол маш шударга ажиллах ёстой. Өнөөдөр тэр байтугай ажлаа хийгээд явж байгаад энэ нэг юманд нь ороод бас эрүүгийн хариуцлага хүлээж явж байснаас мөрөөрөө ажлаа хийгээд явж байя гэсэн төрийн албан хаагч /минут дуусав/.

Д.Дэмбэрэл:-За Н.Энхболд. Асуулт бол бүр өнгөрөөд үгээ хэлж байна. За баярлалаа. 

Н.Энхболд:-Монгол Улсын Их Хурлын сонгууль, Нийслэлийн иргэдийн хурлын сонгууль анх удаа цоо шинэ хуулиар явах гэж байгаа. Хуулинд энэ сонгуулийг зохион байгуулах арга хэлбэрүүд, зохион байгуулах үйл ажиллагаа, дүнгий нь гаргах, маш олон шинэ зүйлүүд орсон байгаа. Сонгуулийн ерөнхий хороонд маш том үүрэг, эрх өгсөн байгаа. Хамгийн дээд тал нь Сонгуульд нэр дэвшиж байгаа намууд нэр дэвшигчдийг сонгуулиас нэрийг нь татах хүртэл ийм том эрхтэй байгаа. Хийж болохгүй зүйлүүдийг их тодорхой заасан байгаа. Одоо түрүүчээсээ одоо шинэ сонгуулийн хуулиар хориглосон зүйлүүдийг хийгээд эхэлж байгаа мэдээллүүд байна. Ер нь сонгуулийн үеэр маргаантай асуудал гарахад тэрийг шийдвэрлэхэд үнэхээр хэцүү байдаг. Хэцүү байдгийн нэг шалтгаан нь Сонгуулийн ерөнхий хороонд ажиллаж байгаа хүмүүсийн одоо зориг, зарчмын байр суурь дутагддаг. Нөгөө талаас сонгуульд оролцогчид, нэр дэвшигчид, улс төрийн нам хүчнүүд өөрсдөө их будилуулдаг, өөрсдөө янз бүрийн уур амьсгал бий болгож болохгүй юм хийсэн хүнээ хамгаалдаг улс төрийн акц явуулдаг юмнууд бас байдаг. 

Хоёрхон зүйлийг зориуд хэлье гэж боддог. Шинэ хуулийн дагуу тавигдсан хатуу шаардлага хориглосон зүйлүүдийг бол маш сайн бүртгэж эрхийнхээ хэмжээнд арга хэмжээгээ зоригтой авч байх хэрэгтэй. Нэр дэвшиж байгаа улсууд тэднийг дэвшүүлсэн нам, эвслүүд бас энэ Сонгуулийн ерөнхий хороог ажлаа хуулийн дагуу явуулахад нь саад болохгүй байх хэрэгтэй. Бид нар мэднэ  шүү дээ. Урьд өмнө нь сонгууль яадаг билээ. Сонгууль гарсны дараа хүртэл Сонгуулийн ерөнхий хорооны байран дээр давхиж очоод хэрүүл маргаан хийгээд шийдвэрийг нь өөрчлүүлэх гээд байдаг ийм юмнууд байна шүү дээ. Ийм юмнуудыг сонгууль эхлэхээс нь дуустал нь дуусаад дүнгий нь гаргаад дараагийн Их Хурал, Засгийн газар бүрэлдтэл маш дэгтэй хатуу чанга сахилгатай тэгээд зоригтой хийх хэрэгтэй энэ дээр би дахиад улс төрийн намуудыг нэр дэвших гэж байгаа хүмүүсийг уриалж байгаа. Өөрсдөөсөө эхлээд хуулиа чанд сахицгаая тэгснээрээ Сонгуулийн ерөнхий хорооны ажиллах боломж нөхцлийг сайн бүрдүүлж өгөх хэрэгтэй байгаа шүү гэдгийг хэлье гэж бодсон. 

Д.Дэмбэрэл:-Сүүлдэж ирчихээд та нар нэрээ өгөөгүй тэгээд үг хэлнэ гэхээр будлиан үүсээд байна. За гишүүд үгээ хэллээ. Асуултаа ч тодорхой болголоо. Үүн дотор анхаарууштай зүйлүүд олон гарсныг энэ нэр дэвшсэн нөхдүүд анхааралдаа авсан байх гэж бодож байна. Санал хураалт явуулъя гишүүд ээ. За болно оо. Яривал их юм байна. 

Байнгын хорооны саналаар санал хураалт явуулъя. Гомбожавын Ганбатыг Сонгуулийн ерөнхий хорооны гишүүнээр томилох саналыг дэмжье гэсэн санал хураалт явж байна. 

51 гишүүн санал хураалтанд оролцож 42 гишүүн зөвшөөрч 82,4 хувийн саналаар санал дэмжигдлээ.

Ганбаатарын Гэрэлт-Одыг Сонгуулийн ерөнхий хорооны гишүүнээр томилох саналыг дэмжье гэсэн санал хураалт явуулъя. 

49 гишүүн санал хураалтанд оролцож 43 гишүүн зөвшөөрч 87,8 хувийн саналаар санал дэмжигдлээ. 

Баянмөнхийн Билэгтийг Сонгуулийн ерөнхий хорооны гишүүнээр томилох саналыг дэмжье гэсэн санал хураалт явуулъя.

49 гишүүн санал хураалтанд оролцож 44 гишүүн дэмжиж 89,8 хувийн саналаар санал дэмжигдлээ. 

Нацагийн Дагвийг Сонгуулийн ерөнхий хорооны гишүүнээр томилох саналыг дэмжье гэсэн санал хураалт явуулъя. 

49 гишүүн санал хураалтанд оролцож 43 гишүүн дэмжиж 87,8 хувийн саналаар санал дэмжигдлээ. 

Дашзэвэгийн Эрдэнэчулууныг Сонгуулийн ерөнхий хорооны гишүүнээр томилох саналыг дэмжье гэсэн санал хураалт явуулъя.

49 гишүүн санал хураалтанд оролцож 44 гишүүн дэмжиж 89,8 хувийн саналаар санал дэмжигдлээ. 

Санал дэмжигдсэн учраас тогтоол батлагдсан.

Мондооны Мэндбилэг, Хандсүрэнгийн Пүрэвсүрэн, Пандийн Бямбацэрэн, Данзангийн Сандаг-Очир, Дашзэвэгийн Эрдэнэчулуун нарыг Сонгуулийн ерөнхий хорооны гишүүнээс чөлөөлөх саналыг дэмжье. 

48 гишүүн санал хураалтанд оролцож 44 гишүүн дэмжиж 91,7 хувийн саналаар санал дэмжигдлээ. 

Эрдэнэчулуун зөвшөөрөгдөөд дахиад батлагдсан. Тиймээ тогтоол тэгж гарч байна. Редакцийг арай тараагаагүй л байна. Би нэг уншаадхъя. Сонгуулийн                                                            Ерөнхий хорооны энэ дээр анхааралтай хандаад орхи. Эрдэнэчулууныг бол ингээд улируулан сонгож байгаа юм уу, чөлөөлөөд дэмжиж байгаа юм уу гэсэн  нэг юм байгаа юм. 

Сонгуулийн ерөнхий хорооны гишүүнээс чөлөөлөөд томилох тухай Сонгуулийн төв байгууллагын тухай хуулийн дөрөвдүгээр зүйлийн 4.2, 4.5 дахь хэсэг санал хураалтын дүнг үндэслэн Улсын Их Хурлаас тогтоох нь нэг Сонгуулийн ерөнхий хорооны гишүүнээр Бямбажавын Ганбат, Ганбаатарын Гэрэлт-Од, Баянмөнхийн Билэгт, Дашзэвэгийн Эрдэнэчулуун, Нацагийн Дагвийг тус тус томилсугай. Бүрэн эрхийн хугацаа дуусгавар болсон тул Пандийн Бямбацэрэн, Хандсүрэнгийн Пүрэвсүрэн, Мондооны Мэндбилэг, Данзангийн Сандаг-Очир, Дашзэвэгийн Эрдэнэчулуун нарыг Сонгуулийн ерөнхий хорооны гишүүнээс тус тус чөлөөлсүгэй. Энэ тогтоолыг батлагдсаны өдрөөс дагаж мөрдсүгэй. За зөв юм байхаа. Байрыг нь сольчих уу. Ийм тогтоолын редакцийг энэ саяын нэг энэ ингээд ойлгогдож л байна. Энэ дээр редакци байна уу. Эцсийн найруулга, эцсийн найруулгыг сонслоо. За Сонгуулийн ерөнхий хорооны гишүүнээр томилогдож байгаа, шинэ томилогдож байгаа гишүүдэд баяр хүргье. За баяр хүргэхийн зэрэгцээгээр гишүүдийн анхааруулж дөрөв, таван гишүүний хэлсэн үгийг анхааралдаа аваарай. Энэ удаагийн сонгуулийг зөв шударга явуулна гэдэг бол Монголын Үндэсний эрх ашгийн асуудал онцгой анхаарал тавь сонгууль будлиантай иймээ, тиймээ гэх асуудал бол та нараас ихээхэн шалтгаална. Зөв зохион байгуулах эсэхээс чинь. Тийм учраас маш хариуцлагатай ажлын өмнө Сонгуулийн ерөнхий хорооны гишүүд шинэчлэгдэж очиж байна. Гэхдээ хуучин гишүүн нь арай давамгайлж байгаа байх. Ингээд та нар хариуцлагатай ажилла. Сонгуулийн ажилдаа сайн оролцоорой. Ажлын амжилт хүсье. Эдгээр гишүүдэд. За баярлалаа та нарт. 

Дараагийн асуудал.

Нийслэлийн иргэдийн төлөөлөгчдийн сонгуулийн зардлын хэмжээ тогтоох тухай. 

Нийслэлийн иргэдийн төлөөлөгчдийн сонгуулийн зардлын хэмжээ тогтоох тухай асуудлыг хэлэлцэнэ. Байнгын хорооны санал дүгнэлтийг сонсъё. Төрийн байгуулалтын хорооны санал дүгнэлтийг Улсын Их Хурлын гишүүн Ц.Батбаяр танилцуулна. Ц.Батбаяр гишүүнийг индэрт урьж байна. 

Ц.Батбаяр:-Улсын Их Хурлын дарга эрхэм гишүүд ээ. Улсын Их Хурлын бусад шийдвэрийн төсөл боловсруулах өргөн мэдүүлэх журмын тухай хуулийн 22 дугаар зүйлийн 22.1-д заасныг баримтлан сонгуулийн зардлын хэмжээг батлах тухай Улсын Их Хурлын тогтоолын төслийг Сонгуулийн ерөнхий хорооноос боловсруулж Улсын Их Хуралд 2012 оны 05 сарын 05-ны өдөр оруулсан билээ. Төрийн байгуулалтын байнгын хороо 2012 оны 05 сарын 08-ны өдрийн хуралдаанаараа дээрх тогтоолын төслийг хэлэлцээд дараах санал дүгнэлтийг чуулганы нэгдсэн хуралдаанд танилцуулж байна. 

1.Нийслэлийн Иргэдийн төлөөлөгчдийн хурлын сонгуулийн тухай хуулийн 10 дугаар зүйлийн 10.1, 10.6 дахь хэсэгт заасны дагуу Сонгуулийн ерөнхий хорооноос Нийслэлийн иргэдийн төлөөлөгчдийн хурлын 2012 оны сонгуулийг улсын төсвөөс санхүүжих зардлын хэмжээг 364.9 сая төгрөгөөр тогтоолгох санал ирүүлсэн билээ.

2.Байнгын хорооны хуралдаан дээр Улсын Их Хурлын гишүүн З.Энхболд дээрх зардлыг нэмж бусад зардлын хүрээнд нийслэлд интернэтийн сүлжээтэй хэсгийн хороодод камер авахад зориулж 100 сая төгрөг нэмэх санал гаргасныг хуралдаанд гишүүдийн олонх нь дэмжсэн болно. 

3.Сонгуулийн зардлын  хэмжээг батлах тухай Улсын Их хурлын тогтоолын төслийг нэгдсэн хуралдаанаар хэлэлцүүлэх нь зүйтэй гэж Байнгын хорооны хуралдаанд оролцсон гишүүдийн дийлэнх олонх нь дэмжлээ. Улсын Их Хурлын эрхэм гишүүд ээ, сонгуулийн зардлын хэмжээг батлах тухай Улсын Их Хурлын тогтоолын төслийн талаарх Төрийн байгуулалтын байнгын хорооны санал, дүгнэлтийг хэлэлцэн төслийг баталж өгөхийг та  бүхнээс хүсье. Анхаарал тавьсанд баярлалаа. 

Д.Дэмбэрэл:-За асуух асуулттай гишүүн байна уу. Ц.Шинэбаяр гишүүн. Асуултаа тавья. Яасан хэн асуух гэж байна. За С.Эрдэнэ гишүүн асуултаа тавь. 

С.Эрдэнэ:-Би Байнгын хороо Нийслэлийн иргэдийн хурлын энд холбогдох хүмүүс байх шиг байна. Эндээс нэг хоёр зүйл тодруулъя. 

1.2008 оны Улсын Их Хурлын сонгууль болон Нийслэлийн хурлын сонгуулийн сонгогчдын тоо асар өндөр хэмжээгээр зөрдөг байсан юм. Алив хэн Ламбаа сайд хөөе Мо дарга аа. Тэгээд энэ тооны зөрүүг энэ жил ямар ч зөрүүгүйгээр явуулах боломж байгаа юу. Одоо жишээ нь 2008 оны Улсын Их Хурлын сонгуульд 700 гаруй мянган хүн санал өгч байсан бол Нийслэлийн иргэдийн төлөөлөгчдийн сонгуульд 400 мянга орчим хүн санал өгсөн 300 мянган хүнийг тухайн үед одоо чоно идчихсэн юм уу. Эсвэл гадаадад 300 мянган хүн нүүгээд явчихсан юм уу. Энэ учрыг хэн ч олоогүй шүү дээ гомдол гаргаад тухайн үеийн Захиргааны хэргийн шүүх ч авч хэлэлцээгүй. Энэ 300 мянган хүнээр энэ жил зөрөх үү, үгүй юу үүнийг хотын удирдлагууд байна тодорхой хариулж өгөөч. 

2.Сонин бүр дээр танай энэ сонгуулийн зардал чинь өөр өөр дүнтэй гараад байх юм. Зарим сонин дээр 461 сая гээд зарим сонин дээр 4 тэрбум гээд, зарим дээр нэг тэрбум гээд сая Ц.Батбаяр гишүүн уншихдаа 362 сая гээд уншчихлаа. Харин тэгээд нийтдээ хаанаас хэдэн төгрөг болоод олон янзын тоо гараад байгаа юм бэ? Энэ тоогоо нэгтгээд нийслэлийн төсвөөс хэд нь гарах юм, улсын төсвөөс хэд нь гарах юм бэ нийлбэр дүн нь хэд болох юм. Энийг нэг тодруулж өгөөч. Хамгийн гол юм эхний асуулт байгаа, 3, 4 мянгаар зөрдөг асуудал чинь энэ жил давтагдах уу. Би ойлгохдоо бол нэг хэсгийн хороон дээр нэг саналын хуудсаар энэ 2 сонгууль зэрэг явна. Ийм учраас сонгогчдын тоо адил байх болов уу гэж найдаж байна. Тэгэхдээ энд бүртгэл 2008 онд бол Улсын Их Хурлын сонгуульд 700 гаран мянган хүн оролцсон. Нийслэлийн иргэдийн төлөөлөгчдийн хурлын сонгуульд 400 гаруй мянган хүн орсон. Энэ 2-ыг чинь хооронд 300 мянган хүн сох алга болсон шүү дээ. Энийг л би одоо тайлбар хүсээд байна. Яагаад ийм зөрүү гарсан юм. Энэ талаар Хотын иргэдийн хурал дараа нь тодруулсан юм бий юу. Энэ талаар тодорхой мэдээлэл өгөөч ээ. 

Д.Дэмбэрэл:-За хэлэлцэж байгаа асуудлаар Нийслэлийн засаг даргын Тамгын газрын Санхүү, Төрийн сангийн хэлтсийн дарга, Ж.Батбаясгалан Нийслэлийн иргэдийн төлөөлөгчдийн хурлын нарийн бичгийн дарга нар оролцож байна. За асуултыг, тэр санхүүгийн асуудлаар 100 саяыг нэмье гэлээ. Нэмээд тэр С.Эрдэнэ гишүүний хэлдэг зөв үү. Ц.Батбаяр илтгэгч хариулаад орхи. 

Ц.Батбаяр:-Энэ саяын миний хэлсэн 364 саяыг Сонгуулийн ерөнхий хорооноос оруулсан. Тэгээд Байнгын хороон дээрээс З.Энхболд гишүүн 100 саяыг нэмээд, тэр 100 саяараа Нийслэл Улаанбаатар хотын интернэтийн сүлжээнд холбогдож болох газрууд дээр камержуулъя гээд 100 сая төгрөг нэмж тусгъя гэдэг санал гаргаад ингээд 464,6 сая төгрөг улсын төсвөөс санхүүжих зүйл нь энэ. Нийслэлийн иргэдийн хуралд өөрөө баталсан мөнгө нь Нийслэлийн хурал дээр байгаа. Санхүүгийн хувьд бололцоотой гэсэн асуудал явж байгаа. За С.Эрдэнэ гишүүний өөр нэмж хариулах юм бий юу та нар хариулах уу? Аан за.

Ж.Батбаясгалан:-За С.Эрдэнэ гишүүний нэгдүгээр асуултад за 05 сарын 04-ний байдлаар Сонгуулийн ерөнхий хороонд очсон сонгогчдын нийт тоог танд албан ёсоор хэлье. За 809 мянган сонгогчийн тоо байгаа. 809 мянга 76 гэсэн ийм тоо албан ёсоор Сонгуулийн ерөнхий хороо,  Улсын бүртгэлийн ерөнхий газраас авсан байгаа. За Нийслэлийн иргэдийн төлөөлөгчдийн хурлын сонгуулийн тухай хуулийн 18 дугаар зүйлд зааснаар бол нэг удаа нэрийн жагсаалтаар явах байгаа. 

Д.Дэмбэрэл:-За С.Эрдэнэ тодруулчих.

С.Эрдэнэ:-Ж.Батбаясгалан дарга аа, би аягүй тодорхой асуусан юмсан нэгдүгээрт тэр 2008 онд зөрсөн тооныхоо учрыг олсон уу. Олсон бол ямар шалтгаан байсан бэ?

Хоёрдугаарт 2008 оныхтой адил дахин зөрөх үү, зөрөхгүй юу? Гэдэг энэ юмыг би асуугаад байна. Хоёрдугаарт Э.Ганхүү даргаас Тэр энэ төсөв чинь манай Ц.Батбаяр гишүүн болохоор 362 сая төгрөг гээд байх юм. Нийслэлийн төсвөөс хэдэн төгрөг нэмж сууж байгаа вэ? Нийт зардал чинь хэд юм бэ, үүнийгээ тодорхой хэлээд өгөөч. 

Ж.Батбаясгалан:-За сүүлийнх нь асуултаас хариулъя. Сонгуулийн ерөнхий хороонд 4 сарын 30-нд Нийслэлийн иргэдийн төлөөлөгчдийн хурлаас Улсын төсвөөс санхүүжих төсвийн төслийн саналыг бол хүргүүлсэн байгаа. За нийслэлийн дүүргүүдээс санал аваад 991,6 сая төгрөгөөр санал хүргүүлсэн. 

За Сонгуулийн ерөнхий хорооноос Улсын Их Хурлын даргад бол албан ёсоор өргөн барихдаа 364,9 сая төгрөгөөр санал оруулсан. Өчигдөр Байнгын хороон дээр камержуулах асуудлаар 100 сая төгрөг нэмэгдээд одоо Их Хурал дээр 464,9 сая төгрөгийн төсөл бол хэлэлцэгдэж байна. Орон нутгийн төсөвт бол 3,7 тэрбум төгрөг суучихсан байгаа. Эхнийх нь асуултад бол 2008 оны асуудлыг бол ямар нэгэн будлиангүй, одоо бүрэн эрхээ хэрэгжүүлээд дуусч байна гэдгийг хэлмээр байна. Одоо 2012 оны Нийслэлийн иргэдийн төлөөлөгчдийн хурлын сонгууль, Улсын Их Хурлын сонгуультай хамт явагдах үед бол сонгогчдын ямар нэгэн будлиан гарахгүй гэдэг байдлаар ажиллаж байна. Албан ёсоор хуулийн дагуу сонгогчдын тоо нэрийн жагсаалтыг бол хүргүүлсэн байгаа. Нийслэлийн бүртгэлийн газраас Улсын бүртгэлийн ерөнхий газарт.

2008 оны зөрүү энэ тэрээр бол надад хариулах боломжгүй байна, мэдэхгүй байна.

Д.Дэмбэрэл:-Э.Ганхүү хариулах юм уу?

Д.Баяндүүрэн:-Ж.Батбаясгалан ерөнхийдөө Нийслэлийн төсөвт 3,7 тэрбум төгрөгийг бол суугдсан байгаа гэсэн тайлбарыг өгсөн. 

Д.Дэмбэрэл:-За Батбаяр гишүүн асуултаа тавья. Дараа нь Д.Оюунхорол гишүүн, асуулт тавихгүй юм уу? За Нямжавын Батбаяр.

Н.Батбаяр:-За баярлалаа. Нэг асуулт байна. 

Ж.Батбаясгалан:-Би танд албан ёсоор тодруулаад хариу өгье. 

Н.Батбаяр:-За би асуултаа тавья тэгэх үү. Миний минут яваад байна л даа. Тэгэхээр сая ингэж байна л даа. Байнгын хороон дээр 100 сая төгрөг нэмэгдсэн гэж хэлж байна. Тэр 100 сая төгрөг бол Улаанбаатар хотын бүх одоо санал өгөх хэсгийн хороод дээр видео камер байрлуулаад түүнийгээ шууд нетээр олон нийтэд хүргэх ийм сүлжээ байгуулахад зориулсан шүү л гэж хэлж байгаа юм. Тэгэхээр энэ 100 сая төгрөг чинь бүх хэсгийн хороод дээр камерыг байрлуулаад түүний нетээр дамжуулахад хангалттай хүрэлцээтэй хийх боломжтой гэж үзэж байгаа юу гэж асуух гэж байгаа, нэгдүгээр асуулт.

Хоёрдугаар асуулт Байнгын хорооноос асуух гэж байна Ж.Сүхбаатараа түрүүнд бид нар Сонгуулийн хорооны төсвийг батлагдах үед энэ асуудал хөндөгдсөн шүү дээ. Тэгээд юу гэж ярьсан бэ гэхээр нийслэлийн ярихад нь давхар ярьчихъя гэж ярьсан юм. Тэгэхээр бол энэ сонгуулийн хэсгийн хороод дээр саналыг тоолоход одоо маргаан гаргахгүйн үүднээс Улаанбаатар хот аймгийн төвүүдийн хэсгийн хороод дээр тавьж ярьсан байхгүй юу даа камерийг. Гэтэл одоо ганцхан Нийслэлийнх нь орж ирээд аймгийн төвүүд үлдсэн байх юм. Аймгийн төвүүдийн асуудлыг хэзээ яаж шийдвэрлэх гэж байгаа юм бэ. Хэн оруулж ирэх юм бэ? Гэдэг асуудал байна. За баярлалаа.

Д.Дэмбэрэл:-хариулъя хэн хариулах вэ? За Э.Ганхүү хариулах уу, Ж.Баясгалан нь хариулах юм уу. Сая илтгэсэн юмаа, илтгэгч хариулж болно. За та хоёр хариул. Ц.Батбаяр хариул. 

Ц.Батбаяр:-Ж.Батбаясгалаан чи дараа нь хариулчихаарай. Энэ дээр өчигдөр байна шүү дээ ямар ч юм байхгүй байж байгаад гэнэт Байнгын хорооны хурал дээр З.Энхболд гишүүн гаргаад 60 сая гэж байснаа хүрэхгүй байж магадгүй гээд ямар ч тооцоо байхгүй тэндээс Д.Энхбат гишүүн одоо нэг юу 100 доллар байдаг юм гэж хэлээд л ердөө Улаанбаатар хотод байгаа хэсгийн хороогоо тоолж үзээд л ойролцоогоор 60-н хэдэн сая төгрөг болох юм гээд бусад нэмэгдэл зардлуудтайгаа 100 сая болгъё гээд л баталчихсан юм. Өөр юм байхгүй. Тэгэхээр тэр бол үндсэндээ Ж.Батбаясгалан мэдэхгүй. Өөрөө зүгээр бид нар Их Хурал дээр Байнгын хороон дээр оруулаад л асуудлыг шийдээд дуусчихсан шүү дээ. Батбаясгалан мэдэхгүй бид нар цээжнийхээ пангаар хийчихсэн. З.Энхболдоос асуу.

Д.Дэмбэрэл:-Зүгээр 100 саяынхаа учрыг олоод орхиё. Тэгээд зүгээр дараагийн ажил гэж 100 саяын асуудал гарчихаад байна. За Байнгын хорооны дарга Ж.Сүхбаатар хариул. Энэ Байнгын хороон дээр гарсан асуудал байна л даа. 

Ж.Сүхбаатар:-Асуултад хариулъя. Нийслэлийн иргэдийн төлөөлөгчдийн хурлын сонгуулийн улсын төсвөөс санхүүжүүлэх зардлын хэсэг дээр 364,9 сая төгрөг гэж Сонгуулийн ерөнхий хороо хянаад Улсын Их Хуралд оруулсан. Бид энийг Байнгын хороогоороо ярьсан. З.Энхболд зарчмын зөрүүтэй санал гаргаж 100 сая төгрөгийг нийслэлд камержуулах асуудал дээр оруулах саналыг бид дэмжсэн юм. Тэгээд тэр 100 саяыг бол ойролцоогоор 58 хэсгийн хороо байгаа энэ дээр бол хангалттай болох юм. Яагаад гэвэл интернетийн сүлжээ бол Улаанбаатарт боломжтой учраас аймгийн төвүүдийн асуудлыг хөндсөн яг улсын төсөвдөө суучихсан Сонгуулийн ерөнхий хорооны өмнө бидний баталсан зардал дотор бол 50 ширхэг одоо камерын зардал ер нь түүвэрлэсэн маягаар суусан юм билээ. Сонгуулийн ерөнхий хорооны хэлснээр бол ОХУ камержуулсан гэж хэлж байгаа боловч нийт хэсгийн хороодын 0,3 хувийг камержуулсан юм билээ. Тэгээд энэ 50 дээр бид хэд 100 сая гээд бүхэлд нь нэмж өгөөд ингээд юм явж байгаа юм аймгийн төвүүдийн тухай хэзээ оруулах вэ гэхээр одоо Сонгуулийн ерөнхий хороо энэ асуудлыг оруулж ирэх тухай юм хэлээгүй бид энэ асуудлыг оруулж ирнэ гэж яриагүй аймгийн төвүүд дээр камержуулах зардлыг энэ зардал дээр суулгах боломжгүй байсан. Тэр бол Сонгуулийн хорооны өмнөх зардал дээр орж суугдах ёстой байсан ийм л эд шүү дээ. 

Д.Дэмбэрэл:-За Н.Батбаяр тодруулчих. 

Н.Батбаяр:-За баярлалаа. Тэгэхээр энэ хэсгийн Улаанбаатар хот болон аймгийн төвүүдэд Улсын Их Хурлын сонгуулийг явуулахад камержуулах асуудал. Тэрийг тэгээд нетийн сүлжээнд холбох амин чухал асуудал яагаад гэвэл Сонгууль будлиангүй болохын баталгаа нь тэр юм байгаа юм. Тэр үүднээсээ Их Хурлын сонгуулийн зардлыг батлах үедээ энэ асуудлыг тодруулж ирээд оруул гэдэг үүргийг өгсөн. Ж.Сүхбаатараа тийм учраас тийм асуудал байхгүй гэж хэлж болохгүй. Хэн санаатайгаар энэ асуудлыг будлиантуулах гээд байгаа юм. Тийм учраас би хэлж байна. Мөнгө чинь хүрэх юм уу, үгүй юм уу. Хүрэхгүй бол нэмээд өгөх ёстой байхгүй юу даа. Уучлаарай Их Хурал дээр бүгдээрээ яригдсан би өөрийн биеэр үг хэлсэн. Энэ будлианыг хийх гээд байгаа гишүүд үүнийг санаатайгаар хасах гээд байгаа байхгүй юу даа. Ухаантай үнэмлэхийг байхгүй болгосон, хурууны хээ байхгүй болсон одоо тэр тоолдог машин ажиллахгүй болно. Тэгээд яах гэж байгаа юм хэсгийн хороодыхонтойгоо л хэсгийн хороод төрийн албан хаагчид тэнд будлиан гарахгүй гэсэн асуудал хаана байгаа юм бэ? 

Д.Дэмбэрэл:-За одоо тийм юм байхгүй. Завсарлагыг чи авдаг ч эрхтэй юм биш тэр бүлэгтэйгээ ярь. Тэгээд болохоо байгаад ирэхээр л амандаа орсноо хэлчих юмаа та нар. Харин тэр Байнгын хороо санал оруулж ирээд саналаа хураалгах гээд сууж байна шүү дээ.  За тэр бүлгүүд ирцээ бүрдүүл. 
Ж.Батбаясгалан:-Өчигдөр бүлэг дээр Зандаахүүгийн Энхболд гишүүн санал гаргаад 100 сая төгрөг нэмье гэсэн ийм асуудал орж ирсэн. Бид нар одоогийн байдлаар Улсын Их Хурлаас батлаагүй учраас бид нар ажилд орж амжаагүй байна. 100 сая төгрөг хүрэх үгүйг хэлж мэдэхгүй байна
Д.Дэмбэрэл:-За тэр хотын ажилтнууд яаж мэдэх юм бэ? Байнгын хороон дээр гишүүд санал гаргаад явчихсан байна шүү дээ. За З.Энхболд. Энэ санал гаргасан хүн яриг.

З.Энхболд:-Өчигдөр тооцоо Н.Батбаяр гишүүн шиг интернэтэд холбогдсон веб комаар сонгуулийн хэсгийн хороон доторх үйл явдлыг интернэтэд холбогдсон хүмүүст үзүүлээд бүгдийг нь ил тод болгъё гэдэг саналыг Байнгын хороо дэмжсэн юм. Тэгээд миний гаргасан санал бол 3 цэгтэй. Яагаад гэвэл тооцоог нь би хийж мэдэхгүй байсан учраас гурван цэгтэйгээр бичээд Сонгуулийн хороодыг тооцоогоо хийгээд өгөөрэй гэсэн чинь гурван цэгтэй юмаар санал хураахгүй тооцоогоо хэл гээд Д.Энхбат гишүүн нэг интернэтэд холбогддог веб ком 100 доллар байдаг юм байна. 358 хэсгийн хороо байдаг юм байна. Тэрийг нь 100 доллараар үржүүлээд тэгээд  холбож барина гэхээр 60-аад сая төгрөг болох юм байна. Гаалийн энэ тэр нэмээд тэгээд запастайгаа 100 сая гээд ингээд ийм тоо л гарсан юм. Нийслэл бол бүгдээрээ интернэтэд холбогдсон байдаг учраас амар байгаа юм. Хөдөө суманд бол хэцүү аймгийн төвд бол бололцоотой ийм л юу байгаа юм. Урьд нь өөрийн чинь үзүүлж байсан тооцоо бол нилээд их үнэтэй байсан тэрийгээ Сонгуулийн ерөнхий хороо өчигдөр бол уг нь ярьсан юм. Тэгээд аймгийн төвүүдийн веб камерыг хийх боломжгүй яагаад гэвэл зөвхөн нийслэлийн сонгуулийн төсвийн зардал батлах гэж байгаа учраас гэдгээр хийсэн. Ер нь бол Сонгуулийн ерөнхий хороо өөрийнхөө нөөц хөрөнгөнөөс аймгийн төвүүдийг бий болгох бол бүрэн бололцоотой. Өөрсдөө бид 60 ч гэнэ үү 70 ч гэнэ үү нэг веб ком одоо бэлэн байгаа гээд байсан. 

Д.Дэмбэрэл:-Хөвсгөл аймгийн Цэцэг сумын төвийн ажилтнууд Улсын Их Хурлын гишүүн Ө.Энхтүвшиний урилгаар чуулганы үйл ажиллагаатай танилцаж байна. Ажилтнуудад ажлын амжилт хүсье. 

Гишүүд асуулт асууж, хариултаа авлаа. Үг хэлэх гишүүн байна уу? За алга байна. Гишүүд ээ, санал хураалт явуулъя. Үг хэлэх хүн байна уу гээд алх цохилоо их л удлаа. За Н.Батбаяр гишүүн.

Н.Батбаяр:-Нийслэлийн сонгуулийн төсвийн зардлыг баталж байна. Энэ дотор бол 100 сая төгрөгийг нэмж тусгалаа. Тэр бол нийслэлд явагдах Улсын Их Хурал, Нийслэлийн сонгууль нэг өдөр нэгэн зэрэг нэг байранд болно тэр байр бүхэн дээр видео камер байрлуулчихвал түүнийгээ нетээр олон нийтэд хүрэх ажилд зохион байгуулахад зориулж 100 сая төгрөг олгогдлоо энэ ажлыг Нийслэлийн сонгуулийн хороо, Их Хурлын сонгуулийн хороотой хамтраад зөв зохион байгуулж нийслэлд болох Улсын Их Хурал болон Нийслэлийн сонгуулийг үнэнч шударга явуулаарай гэдгийг хэлье, нэг. Тийн уг нь бол байна шүү дээ Их Хурлын дарга аа. Нийслэлийг шийдэхээс гадна аймгийн төвүүдийг бас ийм асуудлыг шийдье гэдэг саналыг гаргасан юм. Тэгэхээр бас хугацаа байна. Аймгийн төвүүдэд энэ камерыг байрлуулах асуудлыг судалж үзээд саналаа оруулж ирэх үүргийг Сонгуулийн ерөнхий хороонд өгчихөөч ээ. Ирэх долоо хоногт энийгээ хэрэгжүүлмээр байна. Тэгэхгүй бол бид нар сонгууль будлиантай болох үүд хаалга бүрийг хааж явах юм бол илүү зөв болно. Тэгэхгүй бол манай Ц.Нямдорж яагаад байна иргэний ухаалаг үнэмлэхийг байхгүй болгочихсон, өнөөдөр тэгсэн сая тэгж авч байна сая Монгол Улсын иргэний үнэмлэх бүгд хүчингүй болсон гэж мэдэгдэл хийж байна юу гэсэн үг юм, дараа нь хурууны хээг болохгүй гэж хэлж байна. Одоо удахгүй тоолдог машин болохгүй гэж хэлж байгаа юм. Тэгэхээр санаатайгаар зарим улсууд Сонгуулийг будлиантай явуулах сонирхол байгаа учраас тэрийг таслан зогсоох арга хэмжээг Улсын Их Хурал болон Сонгуулийн ерөнхий хороо аймаг, нийслэл, дүүргийн сонгуулийн хороодууд зохион байгуулах үүрэгтэй юм. Тэрэнд нь хэрэгжүүлэх санхүүгийнх нь эх үүсвэрийг төр баталж өгөх үүрэгтэй юм. Тийм учраас одоо Ж.Сүхбаатар Байнгын хороон дарга хоёр долоо хоногийн өмнө Их Хурал дээр болсон яриаг би мэдээгүй хэн үүрэг өгсөн юм бэ гэж хэлж мэлзэж сууж болохгүй. Их Хурал дээр яригдсан бол та энийг хэрэгжүүлэх ажлыг зохион байгуулах үүрэгтэй. Тэр утгаараа, уучлаарай би санал гаргаж байна. Энийг Байнгын хороогоороо авч хэлэлцээд авч шийдээчээ. Ж.Сүхбаатараа чи Ц.Нямдоржтой нийлж байгаад сонгуулийг будлиантуулах гэж байгаа бол наадах чинь бүтэхгүй ээ. Монгол түмний төлөө сонгуулийг бүгдээрээ зөв шударга хийхийн төлөө бүгдээрээ хамтдаа ажлаад үзье л дээ. Яагаад болохгүй байгаа юм бэ? Эцсийн дүндээ сонгууль будлиангүй болвол бүх хүнд хэрэгтэй биз дээ. Нийт Монголчуудад хэрэгтэй биз дээ. Би тэр үүднээс л хэлж байна. Тийм учраас энийг Их Хурлын дарга онцгой анхааралдаа аваад холбогдох байгууллагууд анхааралдаа аваад ирэх долоо хоногт энэ мөнгийг нэмж тусгах ажлыг зохион байгуулж өгөхийг хүсч байна баярлалаа. 

Д.Дэмбэрэл:-За гишүүд үгээ хэллээ. Нэг саналын томъёолол чинь хураалгах ёстой юм уу. Энэ бүрэн байна уу, цөөхөн хүн харагдаад байна уу? Санал хураах гэж байна. Гишүүдийг гадуур байгаа гишүүдийг наашаа оруулчих л даа. Болно, биш гишүүд байж байна шүү дээ. Байж байгаа гишүүд орж өгөхгүй байна гэдэг чинь юу гэсэн үг вэ. За нийслэлд интернэттэй хэсгийн хороодод камер байгуулахад зориулж 100 сая төгрөгийг бусад зардалд нэмж тусгах гэсэн санал байна. З.Энхболд гишүүний саналыг Төрийн байгуулалтын байнгын хороо дэмжсэн байна. Энэ саналыг дэмжье гэсэн санал хураалт явуулж байна. 

45 гишүүн санал хураалтанд оролцож 35 гишүүн зөвшөөрч 77,8 хувийн саналаар санал дэмжигдлээ. 

Зарчмын зөрөөтэй саналыг хурааж дуусгалаа. 

Энэ Нийслэлийн иргэдийн төлөөлөгчдийн хурлын сонгуулийн зардлын тухай Улсын Их Хурлын тогтоолын төслийг баталъя гэсэн санал хураалт явуулъя. 

Гишүүд ээ тогтоол баталъя гэсэн санал хураалт явж байна.

45 гишүүн санал хураалтанд оролцож 32 гишүүн зөвшөөрч 71,1 хувийн саналаар тогтоол батлагдаж байна. Энэ саяын батлагдсан тогтоол та нарын гар дээр байгаа даа. Ганцхан саналын томъёолол орсон эцсийн найруулгын саналыг сонсвол болох уу. Эцсийн найруулгын саналтай гишүүн байна уу. Алга байна. 

Энэ тогтоолын эцсийн найруулгыг сонслоо.

Дараагийн асуудалд оръё.

Хөрөнгө, орлогын мэдүүлгийн маягт, түүнийг бүртгэх, хадгалах журам батлах тухай Улсын Их Хурлын 2007 оны 09 дүгээр тогтоолыг хүчингүй болсонд тооцох тухай Улсын Их Хурлын тогтоолын төсөл /анхны хэлэлцүүлэг/.

Хөрөнгө, орлогын мэдүүлгийн маягт, түүнийг бүртгэх, хадгалах журам батлах тухай Улсын Их Хурлын 2007 оны 09 дүгээр тогтоолыг хүчингүй болсонд тооцох тухай Улсын Их Хурлын тогтоолын төсөл анхны хэлэлцүүлгийг явуулъя.

Хууль зүйн байнгын хорооны санал, дүгнэлтийн сонсъё. Санал, дүгнэлтийг Улсын Их Хурлын гишүүн Х.Жекей танилцуулна. Х.Жекей гишүүнийг индэрт урьж байна. 

Энэ нэг маягтыг гаргачихъя 05 сарын 01 гэсэн юм байгаа.

Х.Жекей:-Улсын Их Хурлын дарга, эрхэм гишүүд ээ,

Улсын Их Хурлын чуулганы 2012 оны 4 дүгээр сарын 26-ны өдрийн нэгдсэн хуралдаанаар “Хөрөнгө орлогын мэдүүлгийн маягт, түүнийг бүртгэх, хадгалах журам батлах тухай Улсын Их Хурлын 2007 оны 9 дүгээр тогтоолыг хүчингүй болсонд тооцох тухай Улсын Их Хурлын тогтоолын төслийг хэлэлцэхээр шийдвэрлэж, анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ.

Хууль зүйн байнгын хороо 2012 оны 5 дугаар сарын 4-ний өдрийн хуралдаанаараа дээрх тогтоолын төслийг анхны хэлэлцүүлгийг хэлэлцэж Монгол Улсын Их Хурлын чуулганы хуралдааны дэгийн тухай хуулийн 16 дугаар зүйлийн 16,3 дахь хэсэгт заасны дагуу төслийн талаар зарчмын зөрүүтэй санал гараагүй тул “Хөрөнгө орлогын мэдүүлгийн маягт, түүнийг бүртгэх, хадгалах журам батлах тухай Улсын Их Хурлын 2007 оны 9 дүгээр тогтоолыг хүчингүй болсонд тооцох тухай Улсын Их Хурлын тогтоолын төслийг хуралдаанд оролцсон гишүүд санал нэгтэйгээр  анхны хэлэлцүүлгээр батлуулах нь зүйтэй гэж үзлээ.

Улсын Их Хурлын эрхэм гишүүд ээ,

“Хөрөнгө орлогын мэдүүлгийн маягт, түүнийг бүртгэх, хадгалах журам батлах тухай Улсын Их Хурлын 2007 оны 9 дүгээр тогтоолыг хүчингүй болсонд тооцох тухай Улсын Их Хурлын тогтоолын төслийг анхны хэлэлцүүлэгт бэлтгэсэн талаарх Хууль зүйн байнгын хорооны санал, дүгнэлтийг хэлэлцэн баталж өгөхийг Та бүхнээс хүсье. 

Анхаарал тавьсанд баярлалаа.

Д.Дэмбэрэл:-Баярлалаа, Байнгын хорооны санал дүгнэлтээс асуух асуулттай гишүүд байна уу. За алга байна. Энэ хуучныгаа л хүчингүй болгъё гэж байгаа шүү дээ. 

За Байнгын хорооны горимын саналаар санал хураая. Санал хэлье ээ. За Д.Оюунхорол.

Д.Оюунхорол:-Би зүгээр Байнгын хорооны хурал дээр бас хэлэлцэж байхад хэлж байсан юм. Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хууль батлан гараад 05 сарын 01-ээс эхлээд хэрэгжин мөрдөж эхэлж байна. Өнөөдөр бол төрийн албанд ажиллаж байгаа хүмүүст маань энэ хуулийн гарах үр дагавар энэ хуулийн хэрэгжих нөхцөл боломжийн талаар бол ямар ч тооцоо судалгаа байхгүйгээр энэ хуулийг Монгол Улсын Их Хурал дээр Их Хурлын гишүүд ер нь бол хуулийн шинэчлэлт өөрчлөлт хийж байна гэж хийсэн энэ асуудлыг хэлэлцэж байх үед ч бид нар асууж байсан. Ер нь бол өнөөдрийн төрийн албанд шинэчлэл хийж нийтийн албанд нийтийн болон хувийн ашиг сонирхлын зөрчлийг арилгах асуудлыг хийхдээ төрийн албанд ажиллаж байгаа хүмүүсийн цалин хөлс, нийгмийн асуудал, орон байрны хангамж төрд жинхэнэ шударга утгаар ажиллах нөхцөл боломжийг хангах зорилгоор нөхцлийг нь бүрэлдүүлж бид  чадсан юм уу. Чадаагүй байж бид өнөөдөр энэ том хуулийг баталчихаад төрийн албанд ажиллаж байгаа олон мянган хүмүүсийг ямар нэг байдлаар эрх ашгийг хөндөх, зөрчих нөгөө талаас төрийн албанд ажиллах хүмүүсээ цааш нь түлхэхвий гэсэн болгоомжлол бол байгаа. Энэ хуультай холбоотойгоор олон хүмүүсээс бидэнд санал ирж байгаа. 

Ер нь бол Авлигатай  тэмцэх, хувийн эрх ашиг сонирхлын зөрчлийн тухай хуулийг хэрэглэхдээ төрийн албаны шинэчлэл реформыг хийхдээ эхлээд төрийн албан хаагчдын нийгмийн асуудал орон байрны асуудал цалин хөлсийг нэмэгдүүлдэг уламжлалтай юм байнлээ. Жишээлбэл Сингапур улс авлигатай тэмцэх асуудлыг шийдвэрлэхдээ төрийн албан хаагчдынхаа цалинг 3 дахин нэмсэн байдаг. Өөрөөр хэлбэл амьдралынх нь хэрэгцээнд хүрэлцээтэй цалин хөлс амьдралаа өөрсдөө аваад явах нөхцөл боломжийг нь бүрдүүлж өгчихөөд чи төрд шударга ажиллаарай энэ зарчмаар ажиллах юм бол чи бол ийм хуулийг дагаж мөрдөнө гэдэг ийм шаардлага тавьдаг юм байна. Тийм учраас өнөөдөр бол манай ихэнх төрийн албан хаагчид бол бид зарим нэг улс төрчид маань харддаг болохоос биш цалингаас цалингийн хооронд банкинд өр зээл тавиад амьдарч байгаа тэд бас шударга ажиллаж байгаа хэсэг бий. Өнөөдөр оюуныхаа үнэлэмжийг Монголын төрөөр үнэлүүлж байгаа зөвхөн цалингаас цалингийн хооронд амьдардаг зөндөөн олон төрийн албан хаагчид бий. Энэ хүмүүст чинь зарим үйлчлэх гэж байгаа энэ хууль чинь нилээд уршигтай, нөгөө талаас гэх юм бол өнөөдөр оюуны хөдөлмөрийг эрхэлдэг. Жишээлбэл янз бүрийн хүмүүс нөгөө талаас үр хүүхдэдээ орон байраа хувьчлаад тэгээд өв залгамжлах эрхийг шилжүүлэхэд хүртэл татвар төлнө гээд сууж байгаа энэ хууль чинь амьдралаас жоохон хол гарсан. Тийм учраас Улсын Их Хурлаар батлан гарах гэж байгаа ямар нэг шинэчлэлийг хийе гэж ярьдаг хүмүүс маань амьдралд ойртсон хууль эрх зүйн орчныг гаргаж байгаасай тооцоо судалгаа хийгээсэй. Төрийн албан хаагчдаасаа энэ талаар тодорхой нэг санал хүсэл бодлыг нь сонсохгүй яасан юм болоо гэсэн ийм шүүмжлэл санал гомдол гарч байгаа. Тийм учраас энэ төрийн албаны шинэчлэлийн бодлогыг хэрэгжүүлэхдээ төрийн албан хаагчдын цалинг ядаж 2-3 дахин бодитойгоор нэмж байгаад дараа нь шинэчлэлийн бодлогоо хэрэгжүүлэх шаардлагаа тавьбал амьдралд нийцсэн ойр хууль болох байх гэсэн ийм саналтай байгаа юм. Тийм учраас би энэ асуудлуудыг албан ёсоор Протоколд тэмдэглүүлж байна. Нөгөө талаас хэрвээ энэ хууль үйлчлээд зөрчилтэй байх юм бол бид нар тодорхой хуулийн төслийг энэ хууль дээр  өөрчлөлт оруулахаар санал боловсруулж оруулъя гэсэн бодолтой байгаа юм.

Д.Дэмбэрэл:-Зүгээр яах вэ. Ашиг сонирхлын тухай асуудлаар хууль гарсан хатуу заалтууд гэдэг юм уу бас цаашдаа мөрдөх л ёстой заалтууд л даа. За үүнийг бол нийтийг хамарсан бүх төрийн албан хаагч бүрийн жижиг үйлдэл болгон нэг тийм малтаж маажсан төнхсөн айлгасан тийм байдалд л оруулахгүй байх асуудал байгаа юм. Энэ бол тэр асуудал хариуцаж байгаа хүмүүсээс арга ухаанаас их шалтгаална. Тэрнээс тэр бүх төрийн албан хаагчдыг энүүгээр айлгаад байж болохгүй. Үнэхээр хэцүү бэрхшээлтэй юм орсон байгаа бол бас өөрчлөлт оруулах асуудлаа өргөн мэдүүлж болно л доо. Үнэхээр буруу болсон байна гэвэл. Энэ асуудлыг ярилцаагүй шүү дээ бид нар өөр асуудал. За яах вэ болно уг нь үг хэлэхгүй л юм байгаа юм л даа. Саяын ганцхан асуудлыг хүчингүй хийхүү үгүй юу гэдэг асуудлаар асуулт л асуух ёстой юм шүү дээ. Зүгээр Д.Оюун хорол гишүүнийг хүндэтгээд үг сонсоод ерөнхийд нь цаашаа явлаа. 

Санал хураалт явуулъя гишүүд ээ. 

“Хөрөнгө орлогын мэдүүлгийн маягт, түүнийг бүртгэх, хадгалах журам батлах тухай Улсын Их Хурлын 2007 оны 9 дүгээр тогтоолыг хүчингүй болсонд тооцох тухай тогтоолыг баталъя гэсэн санал хураалт явуулъя. 

Гишүүд ээ санал хураалт явж байна.

41 гишүүн санал хураалтанд оролцож 28 гишүүн зөвшөөрч 68,3 хувийн саналаар тогтоол батлагдлаа. Энэ тогтоолын эцсийн найруулга дээр саналтай гишүүн байна уу. Эцсийн найруулгыг сонслоо. 

Дараагийн асуудал. 

Боловсролын тухай хуульд нэмэлт, өөрчөлт оруулах тухай болон холбогдох бусад хуульд нэмэлт, өөрчлөлт оруулах тухай хуулийн төслүүдийн /эцсийн хэлэлцүүлэг/ хийе.

Нийгмийн бодлого, Боловсрол соёл шинжлэх ухааны байнгын хорооны танилцуулгыг Улсын Их Хурлын гишүүн Д.Оюунхорол танилцуулна. 

Санал хураана шүү гишүүдийг оруулъя. Өнөөдөр төлөвлөсөн асуудлыг бүгдийг нь гүйцээнэ.

Д.Оюунхорол:-Улсын Их Хурлын дарга эрхэм гишүүд ээ,

Монгол Улсын Засгийн газраас 2011 оны 12 дугаар сарын 20-ны өдөр Улсын Их Хуралд өргөн мэдүүлсэн Боловсролын тухай хуульд нэмэлт, өөрчлөлт оруулах тухай, Бага дунд боловсролын тухай хуульд нэмэлт, өөрчлөлт оруулах тухай, Сургуулийн өмнөх боловсролын тухай хуульд нэмэлт оруулах тухай аж ахуйн үйл ажиллагааны тусгай зөвшөөрлийн тухай хуульд, нэмэлт, өөрчлөлт оруулах тухай хуулийн төсөл болон Монгол Улсын Их Хурлын гишүүн Д.Оюунхорол, С.Эрдэнэ, Д.Дондог, П.Алтангэрэл, С.Бямбацогт нарын нэр бүхий гишүүдээс 2011 оны 12 дугаар сарын 26-ны өдөр Улсын Их Хуралд өргөн мэдүүлсэн Боловсролын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг 2012 оны 02 дугаар сарын 16-ны өдрийн нэгдсэн хуралдаанаар хэлэлцээд төслийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн болно. 

1. Нийгмийн бодлого, боловсрол, соёл, шинжлэх ухааны байнгын хорооны эцсийн хэлэлцүүлэгт Улсын Их Хурлын нэгдсэн хуралдаанаар гишүүдийн гаргаж байсан саналын дагуу Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийг үндэслэн Боловсролын тухай хуульд нэмэлт, өөрчлөлт оруулах тухай хуулийн төслийн нэгдүгээр зүйлийн 1.1 дэх заалтанд төрийн болон орон нутгийн өмчийн ерөнхий боловсролын сургууль цэцэрлэгт энэ хуулийн 3.1.15-д заасан албан тушаалд 25 ба түүнээс дээш жил ажилласан иргэн өндөр насны тэтгэвэр тогтоолгоход 12 сарын, сум, тосгон, багийн сургууль цэцэрлэгт 10 ба түүнээс дээш жил ажилласан бол өндөр насны тэтгэвэр тогтоолгоход 18 сарын үндсэн цалинтай тэнцэх хэмжээний нэг удаагийн мөнгөн тэтгэмжийг ажиллаж байгаа байгууллагаас олгох бөгөөд шаардагдах зардлыг нь тухайн жилийн төсөвт тусгах гэсэн заалтыг нэмж энэ хуулийн 3.1.15-д заасан албан тушаал гэдэгт боловсролын туслах ажилтан буюу, бүх шатны боловсролын сургалтын байгууллагын нягтлан бодогч, нярав, тогооч, манаач, үйлчлэгч, мужаан, цахилгаанчин, слесарь галч болон үйлчилгээний бусад ажлтныг гэж тус хуулийн дагаж мөрдөх хугацааг 2013 оны 1 дүгээр сарын 1-ээс эхлэн дагаж мөрдөх нь зүйтэй гэж тус тус үзэн хуулийн төслийн эцсийн хэлэлцүүлэгт зарчмын зөрөөтэй саналын томъёолол хэлбэрээр бэлтгэн орууллаа. Мөн тус хуулийн төслийг дагалдаж  Улсын Их Хуралд өргөн баригдсан бага дунд боловсролын тухай хуульд нэмэлт, өөрчлөлт оруулах тухай хуулийн төслийн нэгдүгээр зүйлийн 2 дахь заалт буюу 14 дүгээр зүйлийн 14.11 дэх хэсгийн төрийн өмчийн олон улсын хөтөлбөрийн сургалттай ерөнхий боловсролын сургуулийнх олон улсын шалгалтыг зохион байгуулах, олон улсын сурах бичиг, сургалтын хэрэглэгдэхүүн болон сургалтын бусад нэмэлт үйл ажиллагаатай холбогдон гарах нэмэлт зардлын хэмжээг боловсролын асуудал эрхэлсэн төрийн захиргааны төв байгууллагаас баталсан жишгийг үндэслэн сургуулийн зөвлөл тогтооно. Сургалтын нэмэлт зардлыг эцэг, эх, асран хамгаалагчаас гаргуулж болно гэсэн заалтыг хасахаар мөн төслийн 2 дугаар зүйлийн 1 дэх заалт буюу 7 дугаар зүйлийн 7.2 дахь хэсгийг суурь боловсролыг 10 гэснийг суурь боловсролыг 9 гэж өөрчлөх зарчмын зөрүүтэй саналын томъёолол бэлтгэн оруулсан болно. Боловсролын тухай хуульд нэмэлт өөрчлөлт оруулах тухай, Бага дунд боловсролын тухай хуульд нэмэлт, өөрчлөлт оруулах тухай хуулийн төслийн дээрх саналыг Нийгмийн бодлого, боловсрол, соёл, шинжлэх ухааны байнгын хорооны хуралдаанаар оролцсон гишүүдийн олонхи дэмжлээ.

2. Нэгдсэн хуралдааны анхны хэлэлцүүлгээр гишүүдийн олонхийн дэмжсэн зарчмын зөрүүтэй саналыг хуулийн төсөлд бүрэн тусгаж, найруулгын шинжтэй зарим засварыг хийсэн.

Нэгдсэн хуралдаанаар дэмжигдсэн төслийн 3 дугаар зүйлийн 5 дахь заалт буюу хуулийн 43.1.4 дэх заалт нь төслийн 4 дүгээр зүйлийн 43 дугаар зүйлийн 43.1.4 дэх заалтын 12 сарын гэснийг 36 сарын гэж өөрчлөх гэсэнтэй агуулгын хувьд давхардаж байгаа тул төслийн 4 дүгээр зүйлийн холбогдох өөрчлөлтийг редакцаар хасч найруулсан болно. 

Бага дунд боловсролын тухай хуульд нэмэлт, өөрчөлт оруулах тухай хуулийн төслийн 3 дугаар зүйлийг хууль зүйн техник бичлэгийн шаардлагад нийцүүлэн найруулж төслийн 4 дүгээр зүйлд нэгтгэсэн учир төслийн 3 дугаар зүйлийг редакцаар хаслаа. 

Нэгдсэн хуралдааны анхны хэлэлцүүлгээр олонхийн дэмжлэг авсан саналыг төсөлд нэмж тусган эцсийн хувилбарын төсөл Нийгмийн бодлого, боловсрол, соёл, шинжлэх ухааны байнгын хорооны дэмжсэн зарчмын зөрөөтэй саналын томъёоллыг та бүхэнд тараасан болно. 

Улсын Их Хурлийн эрхэм гишүүд ээ,

 Боловсролын тухай хуульд нэмэлт, өөрчлөлт оруулах тухай, Бага дунд боловсролын тухай хуульд нэмэлт өөрчлөлт оруулах тухай Сургуулийн өмнөх боловсролын тухай хуульд нэмэлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн төслүүдийг эцсийн хэлэлцүүлэгт бэлтгэсэн талаарх Нийгмийн бодлого, боловсрол, соёл, шинжлэх ухааны байнгын хорооны танилцуулга саналыг хэлэлцэн шийдвэрлэж, уг хуулийн төслүүдийг баталж өгөхийг та бүхнээс хүсье.

Анхаарал тавьсанд баярлалаа. 

Д.Дэмбэрэл:-Д.Оюунхорол гишүүнд баярлалаа. За саяны санал, дүгнэлтээс асуух асуулттай гишүүн байна уу.Ц.Нямдорж дараа нь Д.Одбаяр, Х.Жекей.

Ц.Нямдорж:-Баярлалаа. Байнгын хороон дээ миний ойлгосноор энэ галч гээд л үйлчилгээний албан хаагчдад нэмэгдэл өгөх болж байгаа юм байна шүү дээ. Засгийн газар дээр энэ асуудал яригдсан юм л даа. Хэрвээ мөнгө байдаг юм бол өгвөл бүгдээрэнд нь л өгмөөр байгаа юм л даа. Сум чинь 5 хан л байгууллагатай шүү дээ. Сургууль, цэцэрлэг, захиргаа, хүн эмнэлэг өөр ямар юм байдаг билээ. Мал эмнэлэг нь захиргаан дотроо 2 эмч нь орчихсон. Өөр юм байхгүй адилхан л мод хагалдаг, адилхан л шал угаадаг ийм л хүмүүс байгаа шүү дээ. Тэгэхээр би Байнгын хорооноос юу асуух гээд байгаа юм бэ гэхээр энийг шийдэх гээд байгаа юм бол шийдсэн шиг шийд, бүгдийг нь шийдээ ч. Энэ сэдвээр ярьсан уу үгүй юу. Захиргааны галч, сургуулийн галч хоёрын хооронд зарчмын ялгаа байдаггүй юм л даа. Би хүүхэд насандаа ээждээ тус болж сургуульд мод хагалдаг л байсан юм л даа. Энэ ер нь ямар учиртай юм энд хийгдээд байна аа. Нийгмийн чанартай юм сонгуулийн үед хөврөөд явчихаар дахин буцаж гишгэх алхамгүй болчихдог шүү дээ. Эдийн засаг чинь ингэсээр байгаад ачааллаа даахаа байлаа шүү дээ. Байнгын хороо энэ асуултад хариулт өгмөөр байна. Хэрвээ асуудлыг шийдэх нь зохистой гэж байгаа бол эмнэлгийн хэдэн галч үлдээж яахнав дээ. Захиргааны гурван галч үлдээж яах нь вэ дээ. Адилхан л өгөө ч дээ. Тэрэндээ хүрч ажиллах юм бол хамгийн хүнд ажилтай хүн хөдөө сумын хүн эмнэлгийн жолооч л байдаг юм. Ганцхан жолоочтой өдөр, шөнийн 24 цаг давхидаг. Яагаад заавал энэ сургуулийг тасалж авч байгаа юм бэ? Энэ дээр хариулт авмаар байна.

Д.Дэмбэрэл:-За хариулах уу, илтгэгч хариулж болно. Байнгын хороон дарга за А.Тлейхан хариул. 

А.Тлейхан:-Байнгын хорооны хурал дээр энэ асуудал нилээд нухацтай яригдсан. Анхны хэлэлцүүлгийн үеэр нэгдсэн хуралдаан дээр ч гэсэн гишүүдээс олон талын санал гарсан юм. Ажлын хэсэг ажиллаад, Боловсролын яамны ажилчид хамтарч ажиллаад эцэстээ боловсролын салбарын туслах ажилт буюу тэг галч, үйлчлэгч нарын хүмүүст тэтгэвэрт гарахад нь 12 сарын, 18 сарын нэг удаа олгох нь зүйтэй гэдэг дээр Байнгын хорооны санал нэгдсэн юм. Өнгөрсөн жил батлагдсан Эрүүл мэндийн тухай хуулинд мөн адил эрүүл мэндийн салбарт ажиллаж байгаа тэр үйлчлэгч, сувилагч бусад хүмүүстээ илүү цаг юм  өгөхөөр хууль гарсан байгаа. Тэр хуулийн жишгийг харгалзан Боловсролын салбарт өгөх нь  зүйтэй гэдэг саналыг судалгааны явцад гаргаж тооцсон юм. Ер нь ингээд харахад Ц.Нямдорж сайдын хэлж байгаа нь үнэн л дээ. Туслах ажилтан бол туслах ажилтан төрийн алба хааж байгаа хүмүүст өгөх нь зүйтэй гэж хүмүүс ярьж байгаа тийм  учраас Боловсролын хууль хэлэлцэж байгаа учраас Боловсролын хуулийн хүрээнд боловсролын байгууллагад ажиллаж байгаа хүмүүст олгох нь зүйтэй гэж ярьсан. 

17000 хүн байдаг юм билээ. Жилдээ 6 тэрбум хүн хэрэгтэй гэсэн ийм тооцоо гарсан байгаа. 

Д.Дэмбэрэл:-За Д.Оюунхорол нэмэх гэж байна уу? За Д.Оюунхорол. 

Д.Оюунхорол:-За Ц.Нямдорж гишүүний асуултад хариулъя. Ер нь бол Ц.Нямдорж сайдын ярьж байгаа бас үнэн л дээ. Ер нь бол төрийн байгууллагад ажиллаж байгаа хүмүүст яаж энэ ижил тэгш үйлчлэх боломж олгох юм бэ гэж. Ер нь төрийн албаны тухай хуулиар төрийн албан хаагчдыг бас нийгмийн асуудлыг нь шийдвэрлэх зорилготойгоор тэтгэвэрт гарахад нь ийм урамшууллуудыг олгодог механизм бол байгаа. Багш нарт бол ийм механизм бол үйлчилж байсан. За бид нарын энэ удаагийн ажлын хэсэг дээр оруулж ирсэн гол санал нь бол Боловсролын салбарт ажиллаж байгаа туслах ажилтан гэж хэн бэ туслах ажилтан гэдэгт бол өнөөдөр тухайн сургуульд ажиллаж байгаа хүүхдийн одоо сургалт, хүмүүжлийн үйл ажиллагааг хэвийн явуулах, орчныг бүрдүүлэхэд оролцогч бүх хүмүүсийг хамааруулж авч үзье. Адилхан л хүүхдийн шороо тоосонд 2-3 ээлжтэй хичээллэж байгаа сургууль дээр тэр хүмүүс цэвэрлэгээ хийгээд сууж байгаа. Конторын одоо 30 ажилтантай. Цэвэрлэгээ хийж байгаа 2 хүний хоорондох ялгаанд бол асуудал их байсан. Тийм учраас Боловсролын салбар гэдгийг үнэхээр одоо арай өвөрмөц байдлаар, өөр байдлаар, өөр өнцгөөс бид харах ёстой гэж үзсэн тэгээд өнөөдөр нэгэнт хичээл зааж байгаа багш, сургуулийн захирал, хичээлийн эрхлэгч, нийгмийн ажилтан дарга нар гэдэг хүмүүс нь бүгдээрээ урамшуулал авдаг байх юм бол төрийн албанд ажиллаж байгаа бүх хүмүүсд энэ урамшууллыг ижил тэгш олгож өгөөч гэдэг ийм санал яваад байгаа учраас бид өнөөдөр энэ туслах ажилтнуудыг жишээлбэл тэр нярав, нягтлан, тогооч, үйлчлэгч, мужаан, цахилгаанчин, манаач, селесарь, галч гээд. Өнөөдөр сургуулийн хэвийн үйл ажиллагааг ч явуулахад жишээлбэл хөдөөгийн сургуулийн галч, жишээлбэл үйлчлэгч ямар одоо ачаалалтай ажилладаг вэ гэдгийг бид бүгд ойлгож байгаа. Өнөөдөр дундаж цалин нь бол ойролцоогоор 150-200 мянган төгрөг байгаа юм. Тийм учраас  энэ хүмүүсийн нийгмийн асуудлыг шийдвэрлэх цалин хөлсийг нь амьдралд арай ойртуулъя гэдэг бодлогоор ажлын хэсэг дээр бид энийг ярьсан. Тооцоо судалгааг нь манай Боловсрол, соёл, шинжлэх ухааны яам хийсэн байгаа. Ойролцоогоор жил бүр ийм тэтгэвэр тогтоолгодог хүмүүсийн тоо бол нэмэгдэхгүй. Энэ бол тодорхой тоотой. Улсын хэмжээнд бол ийм мэргэжлийн одоо ажиллаж байгаа хүмүүс бол 17 мянга байдаг гэсэн тооцоо судалгаа гарсан байдаг. 

Д.Дэмбэрэл:-За Ц.Нямдорж тодруулж асууя.

Ц.Нямдорж:- Анх энэ 5 жилийн нэмэгдлийг Ганди сайд байхдаа хийсэн юм л даа. Би тэр үед Их Хурлын дарга байсан. Наадахын чинь араас багш нарын асуудал явна шүү. Зардлыг нь даах биз. Эмчээр эхэлсэн гэдгийг нь би хэлж байна. Дараа нь багш залгасан юм. Одоо энэ төрийн үйлчилгээний албан хаагч руу орж байна. Энэний чинь араас боловсролынхон одоо эмнэлгийнхэн явна аа. Бусад албан хаагчид явна аа. Төрийн үйлчилгээний албан хаагчдад ийм нэмэлт арга хэмжээ авах гэж байгаа бол бүхэлд нь авчихаа ч ээ. Боловсролын галч, эмнэлгийн галч хоёрт ямар ч ялгаа байдаггүй юм. Аль алинд нь би тэр усыг нь зөөж, модыг нь хагалж байсан хүн. Сумын манаачид ч ялгаа байхгүй.  Адилхан л мод цохидог, адилхан л өглөө босч гүйдэг, адилхан л мод хөрөөддөг, оруулж түлдэг. 

Д.Дэмбэрэл:-За цагтаа багтаад явъя. Ц.Нямдорж тодруулчих.

Ц.Нямдорж:-Тэгэхээр би юу хэлэх гээд байна  гэхээр Байнгын хороонд хэрвээ наадахаа хийх гэж байгаа бол энэ Боловсролын хуулийн нэмэлтээс наадахаа салгаад энэ заалт Төрийн нийт үйлчилгээний албан хаагчдад хамаатай хийчихээд цаад талд нь олон юм байхгүй шүү дээ. Ингээд хийчих юм бол нэг болж байна. Би жишээ нь яамандаа байр олдохоор эхэлж жолооч, цэвэрлэгч хоёрт өгдөг. Дараа нь дээшээ өгсгөж өгдөг. Байж бол нь мөнгө нь байгаа юм бол адилхан хий.

Д.Дэмбэрэл:-Чуулганы хуралдаанд Ё.Отгонбаяр Боловсрол, соёл, шинжлэх ухааны сайд, Б.Ундармаа Боловсрол, соёл, шинжлэх ухааны дэд сайд, Л.Цэдэвсүрэн Боловсрол, соёл, шинжлэх, ухааны яамны Төрийн захиргааны удирдлагын газрын дарга, М.Баасанжав Боловсрол, соёл, шинжлэх, ухааны яамны Мэргэжлийн боловсролын газрын дарга, Д.Эрдэнэчимэг Боловсрол, соёл, шинжлэх, ухааны яамны Ерөнхий боловсролын газрын дарга, С.Мөнхөөлэй Боловсрол, соёл, шинжлэх, ухааны яамны хуулийн хэлтсийн орлогч дарга нар оролцож байна. За сая хариулсан Д.Одбаяр гишүүн асуултаа тавь. Тодруулъя гэдэг чинь юу гэж байгаа юм бэ? За Д.Одбаяр

Д.Одбаяр:-Энэ 33-ийн үгүй би энэ дотор талын Боловсролын туслах ажилтан гэж нэр томъёо гаргаж байгаа юм байна шүү дээ. Би Байнгын хорооны хурал дээр байж амжаагүй юм. Боловсролын туслах ажилтан гэдгээ 43.6 нь ойлгомжтой байна. 3.1.15-д заасан албан тушаалд 25 ба түүнээс дээш жил ажилласан гэж тэгэхээр энэ хуулийг хэрэгжүүлээд эхлэхэд 25 жил ажилласан, арай бага наана нь одоо энэ жилдээ 25 юмуу, 23, 24 жил ажиллачхаад тэтгэвэртээ гарчихаж магадгүй тийм хүмүүсийн судалгаа яаж хийсэн бэ? Өөрөөр хэлбэл энэ хуулийг хүлээгээд байгаа хүмүүс бас байгаад байгаа юм билээ. Үгүй ээ би харин Байнгын хорооны хурал дээр энийг ярихад нь байгаагүй гэж би хэлж байна шүү дээ. Боловсролын туслах ажилтан гэдэг нэр томъёо гарч байгаа юм байна. Үүнийг 43.6 ойлгомжтой байна. Тэгэхдээ хэрэгжээд эхлэхээр яг хөдөө сумдаар явж байхад энэ хууль хэзээ гарах вэ яах вэ гэж яриад байгаа юм. Зарим нь энэ жил энэ хууль батлагдахаас өмнө, хэрэгжихээс өмнө гарчих гээд байгаа юм билээ. Тийм судалгаа байгаа юм болов уу?

Д.Дэмбэрэл:-За А.Тлейхан гишүүн. Байнгын хорооны дарга хариулъя. 

А.Тлейхан:-Энэ хуулийг Байнгын хороон дээр ярилцаад 13 оны 1 сарын 1-ээс мөрдөнө гэж санал оруулж байгаа. Судалгаа тооцоог бол би түрүүнд хэлсэн 17 мянган хүн гэж 13 оны 1 сарын 1-ээс тэтгэвэрт гарах хүмүүстэй л холбогдуулж тооцоо судалгаа хийсэн байгаа шүү дээ. Тэрнээс урьдчилж юмуу, тааж хийх боломжгүй юмаа. Судалгаа тооцоог бол бүрэн хэмжээгээр нь хийсэн. Мэргэжлийн байгууллагаар хийсэн судалгаа, тооцоо байж байгаа. 

Д.Дэмбэрэл:-Д.Оюунхорол нэмэх гээд байна уу? Оюунхорол.

Д.Оюунхорол:-Бид нар Байнгын хороон дээр ажлын хэсэг дээр яриад төсвийн жил дууссан байгаа учраас 13 оноос эхэлж энэ хууль хэрэгжихээр баталъя гэж нэгдүгээрт ярилцсан.

 Хоёрдугаарт төрийн болон орон нутгийн өмчийн ерөнхий боловсролын сургуулийн туслах ажилтнууд гэж хамааруулж байгаа хүрээгээ тэгж авч үзсэн. Энэ Боловсролын хуулийг хэлэлцэж байгаа учраас л ингээд явчихсан. Тэгэхээр байна шүү дээ Ц.Нямдорж сайдын хэлж байгаа бол нөгөө Төрийн албаны тухай  хуулинд нэмэлт, өөрчлөлт оруулж Төрийн захиргааны байгууллагад ажиллаж байгаа таны хэлж байгаа тэр туслах ажилтан үйлчлэг, галч, манаач гэж хүмүүсд нь хэрвээ хамаарагддаггүй бол энэ хуулиндаа өөрчлөлт оруулаад тэр арга замаар нь шийдэх ёстой. Өөрөөр хэлбэл салбарын хуулиудаараа зохицуулагдаж байгаа учраас наад асуудал чинь болохгүй тэгээд Д.Одбаяр гишүүний саяны хэлж байгаа 2013 онд бол 654 ажилтан тэтгэвэрт гарахаар тооцоо байна. үүнд зориулагдаж 4.7 тэрбум төгрөг шаардлагатай энэ бол 13 оны төсвийг хэлэлцэх үед шийдвэрлэгдэх боломжтой гэж үзэж байгаа юм. 

Д.Дэмбэрэл:-За зүйтэй. Х.Жекей гишүүн асуултаа тавъя. 

Х.Жекей:-Энэ Боловсролын тухай хуульд нэмэлт, өөрчлөлт оруулах тухай уул нь холбогдох бусад хуулийн төслүүдийг нилээд хүлээлтэнд байгаа юм билээ л дээ. Ер нь боловсролын салбарынхан бол энэ хууль хурдан батлагдаад гараасай гэсэн хүсэл эрмэлзэл байгаа юм билээ. Ялангуяа хөдөө орон нутгаар бид нар тойргоор явж ажиллахдаа маш хурдан энэ хуулийг гаргаж өгөөсэй гэсэн тийм хүсэлтийг тавьж байнлээ. За тэгэхээр энэ хууль бол Нэгдсэн хуралдааны эцсийн хэлэлцүүлэгт ороод ирж байна л даа. Дэмжиж байгаа яагаад гэвэл Боловсролын салбарт байгаа улсуудын ялангуяа тэр саяны хөндөгдсөн туслах ажилчдын асуудал за бусад зарим нэг нийгмийн хамгааллын асуудлууд бол их хэрэгтэй зайлшгүй батлагдаж гарах ёстой зүйл юм байна гэдгийг ойлгож байна. 

Тэгээд хоёр асуулт байна. 

1.Эмнэлгийн салбаруудад сувилагч энэ тэр гээд орсон яг үйлчилгээний ажилчдын хувьд бол дутуу дулимаг байгаа юм шиг байгаа юм. Хуулин дээр дутуу байгаа. Тэгэхээр сая Ц.Нямдорж гишүүн ярьж байна. Тэр төрийн бусад албанд ажиллаж байгаа тэр үйлчилгээний ажилтнууд хамрагдах нөхцөл байхгүй байна уу гэж, мэдээж салбарын хууль гарч байгаа учраас тэд нар хамаарагдахгүй нь ойлгомжтой тэгэхээр бүх төрийн албанд ажиллаж байгаа саяны туслах ажилтнууд энийг хүсч байгаа юм билээ. Өөрөөр хэлбэл Ордон дотор ч гэсэн цэвэрлэгч байгаа шүү дээ. За энэ Байнгын хороо, Яам, Тамгын газар гэхэд жолооч байгаа. Ингээд үзэх юм бол нилээд өргөн утгатай юм явна энэ чинь. Тэгэхээр ер нь тэр үйлчилгээний ажилчдын нийгмийн баталгааг хангахын тулд зайлшгүй тийм Төрийн албаны хуулинд өөрчлөлт оруулаад энэ баталгааг нь хийх нь зүйтэй гэдэг тал дээр байгаа. Харин энэ удаад энэ Боловсролын хуулинд орж байгаа энэ асуудлуудыг оруулаад тэр дотроо нэг зүйл орхигдсон юм шиг байгаа юм. Энэ цаашдаа яаж зохицуулагдах юм бэ гэж. Ялангуяа энэ хувийн сургуулиудад ажиллаж байгаа бас улсууд байгаа өмчийн хэлбэр нь өөр байгаагаас биш адилхан тэр сургуульд ажиллаад боловсрол олгож байгаа. Тэр боловсрол олгож байгаа тэр хүмүүсийн ард талын дэмжлэг болж тэр цэвэрлэгч ажиллаж байгаа. Мэдээж тэр сургуульд жолооч байгаа галч байгаа тэгэхээр энэ өмчийн хэлбэрээсээ болоод энэ улсууд бас орхигдоод байна. Тийм улсууд хүсэлт тавьж байсан юм. Тэгэхээр нэгдэх асуудал бол хувийн сургуулиудад ажиллаж байгаа улсуудыг цаашид яаж зохицуулах юм бэ? Энэ удаагийн юун дээр орхигдож байгаа юм байна. 

2.Ер нь одоо Байнгын хорооноос асууж байна. Төрийн одоо байгууллагад ажиллаж байгаа туслах ажилтан хэлбэрийн улсуудыг цаашдаа нийгмийн хамгааллыг нь бэхжүүлэх зорилгоор Төрийн албаны хуулинд өөрчлөлт оруулах байдлаар асуудлыг шийдэж болох уу гэдэг хоёр дахь асуултыг тавьж байна. Баярлалаа.

Д.Дэмбэрэл:-Зар хариулъя. А.Тлейхан Байнгын хорооны дарга хариул. За Х.Жекей гишүүний асуултад хариулъя. Хувийн сургуулиудад ажиллаж байгаа зөвхөн багш нарт өмчийн хэлбэрийг харгалзан тэтгэмж олгоно гэж бид нар анхны хэлэлцүүлгээр тогтсон. За бусад хүмүүсийг хамруулах ажил энэ удаа Байнгын хороон дээр яригдсангүй. Төрийн албаны хуулинд өөрчлөлт оруулж бусад салбарын туслах ажилтныг ялгаагүй тэтгэмж олгох, тэтгэвэрт гарахад нь нэг удаагийн тэтгэмж олгох тухай хуульчилж болох уу гэж. Түрүүнд Ц.Нямдорж сайд бас хэлсэн. Энэ зөв зүйтэй асуудал. Ер нь туслах ажилтнууд үнэндээ бага цалинтай байдаг. Хүнд хүчир ажил хийж байдаг. Энэ утгаараа энэ хүмүүсийн орлогыг нэмэгдүүлэх бас олон жил ажилласан хөдөлмөрийн үр шимийг тэтгэвэрт гарахад нь хүртээх зорилгоор цаашдын асуудлыг ярих нь зарчмын хувьд зүйтэй гэж үзэж байгаа. Төрийн албаны хуулинд өөрчлөлт оруулах замаар нийт хүмүүсийг хамруулах асуудал дараагийн асуудал болно гэж би үзсэн болно. 

Д.Дэмбэрэл:-За баярлалаа. С.Ламбаа гишүүн асуултаа тавь. С.Ламбаа гишүүнээр дуусгъя.

С.Ламбаа:-За Байнгын хороон дээр энэ асуудлыг олон талаас нь ярьсан юмаа. Бид нар бас нэгдсэн нэг ойлголтонд хүрэх хэрэгтэй. Би энийг бол ямар нэг байдлаар өөрчлье гэж хэлэхийг хүсэхгүй байна. Энэ асуудал бол тавигддаг асуудлууд гэвэл мөн сая Х.Жикей гишүүн ярилаа. Ерөөсөө одоо орон нутагт хаана ч очоод ярьсан энэ багш нар болон эмч нар энэ төрийн захиргааны албан хаагчдад өгч байгаа нэмэгдэл урамшуулал тэтгэврийн тогтолцооны өөрчлөлттэй холбоотой асуудлыг төрийн байгууллагуудад ажиллаж байгаа төрийн үйлчилгээний байгууллагад ажиллаж байгаа туслах ажилтнууд маш их гомдол гаргадаг юм. Би зүгээр Тлейхан даргын түрүүний хэлдэг дээр Эрүүл мэндийн хуулийг батлахад бол энэ асуудлыг шийдвэрлэсэн гэдэг ойлголтоор хэлж байгааг би залруулмаар байна. Эрүүл мэндийн хууль орж ирэхэд яг ингэж орж ирээд туслах ажилтнуудыг нь бол хасчихсан юм. Зүгээр эмч, сувилагч, бага эмч мөн одоо оператор улсуудад нь өгдөгөөр хийчихсэн. Яг энэ Боловсролын хуулийн туслах ажилтан дээр байж байгаа энэ нэр заагдсан улсууд нь орохгүйгээр батлагдчихсан юм байгаа юм. Тийм учраас өнөөдөр энэ Боловсролын хуулин дээр энэ асуудал нь батлагдсаны дараагаар Эрүүл мэндийн салбарт бол яг ийм асуудал бос ч ирнэ. Тийм учраас би юу гэж хэлэх гэж байна гэвэл өнөөдрийн ПРОТОКОЛД ТЭМДЭГЛҮҮЛЭЭД Монгол Улсын Засгийн газар Эрүүл мэндийн хуулин дээр эрүүл мэндийн салбарт ажиллаж байгаа туслах ажилтнуудын асуудлаа яг энэ тэтгэврийн тогтолцоо руу 18 сарын цалинтай тэнцэх хэмжээний тэтгэлэг олгодог тогтолцоо руу оруулах асуудлыг ярих хэрэгтэй. Харин ч бүр эрүүл мэндийн салбарт ажиллаж байгаа улсууд чинь хамгийн хүнд нөхцөлд байгаа шүү дээ. Тэр түргэн тусламжийн жолооч гэдэг чинь сая Ц.Нямдорж сайд хэллээ шүү дээ. Үнэхээр одоо 24 цаг давхиад эргээд л давхидаг улсууд. Ямар ч томилолт байхгүй. Томилолтын мөнгө гэдэг нь их сонин юм байдаг юм. Нөгөө ходоодных нь хэмжээгээр тогтоосон юм уу, хаашаа юм. Тийм учраас би юу гэж хэлэх гэж байна гэхээр өнөөдөр энийг баталлаа гэхэд дараа нь энэ Эрүүл мэндийн салбарын хуулин дээр туслах ажилтнуудын тухай асуудлыг яг энэ хэвээр нь оруулах. Байнгын хороон дээр бол 6 сард 5 сарын цалинтай тэнцэх хэмжээний мөнгө олгоно гэдгийг нь бол больсон шүү дээ. Тийм учраас тэтгэвэр тогтоохтой холбогдуулаад гарч байгаа зардал нь бол арай бага юм гэж үзээд өөрөөр хэлбэл цөмөөрөө нэг зэрэг тэтгэвэр тогтоолгочихгүй учраас энэ заалтыг аваад үлдье гээд Төрийн байгуулалтын байнгын хороон дээр дэмжсэн юм аа. Тийм учраас энийг цаашдаа Эрүүл мэндийн салбар дээр Эрүүл мэндийн тухай хуулин дээрээ оруулж өгөөд баталгаажуулаад өгөх  нь зүйтэй гэсэн саналыг хэлж байна.  Ер нь барьцаад байдаг юм л даа. Ер нь эрүүл мэндийн салбар эмч нарын, сургуулийн асуудал бол яг адилхан байх ёстой. Төрийн үйлчилгээний албан хаагч гэдэг утгаараа тийм учраас энэ зарчим бол түрүүн баталсан хуулиасаа зөрчилдөж байгаа учраас улсууд янз бүрийн бодол, санал хэлээд байна л даа. Тийм учраас өмнө гарсан хуулиа өөрчлөх л хэрэгтэй болж байна гэж үзэж байна. 

Д.Дэмбэрэл:-Зүгээр асуулт биш санал маягийн юм болчихлоо. Д.Оюунхорол хариулах гэж байна уу.

Д.Оюунхорол:-С.Ламбаа сайд аа, Эрүүл мэндийн тухай одоогийн батлагдсан хуулинд Төрийн өмчийн эрүүл мэндийн болон 25 ба түүнээс дээш жил ажилласан эмнэлгийн мэргэжилтэн тэтгэвэрт гарахад 24 сарын эрүүл мэндийн бусад ажилтан нь тэтгэвэрт гарахад 12 сарын өрхийн эрүүл мэндийн төв сум тосгоны эрүүл мэндийн төв, сум дундын эмнэлэгт 10 ба түүнээс дээш жил ажилласан эмнэлгийн мэргэжилтэн тэтгэвэрт гарахдаа 36 сар, эрүүл мэндийн бусад ажилтан тэтгэвэр  гарахад 18 сарын үндсэн цалинтай тэнцэх хэмжээний нэг удаагийн мөнгөн тэтгэмжийг тэтгэвэрт гарах үед авч үндсэн цалингаас нь тооцон олгоно гээд баталчихсан байгаа байхгүй юу 29.2-оор одоо. Тэгэхээр та арай өөр  юм тайлбарлачихлаа. Одоо авдаг байхгүй юу. Дээр нь нэмээд эрүүл мэндийн салбарт бол нилээн одоо реформын шинж чанартай нийгмийн асуудлыг шийдвэрлэсэн олон хуулийг энэ парламент шийдвэрлэсэн гэж ойлгодог байхгүй юу. Тийм учраас эрүүл мэндийн ажилтныг жилд нэг удаа эрүүл мэндийн үзлэг шинжилгээнд үнэ төлбөргүй хамруулдаг чинь 29.6-аар бас батлагдсан. Дараа нь Эрүүл мэндийн ажилтан ажилласан 5 жил тутамд нь хөдөлмөрийн тухай хуулиар тогтоосон ээлжин амралтан дээр нь үндсэн нэмэгдэл амралт болгож нэг өдрийн нэмэгдэл амралт олгодог болгосон. Мөн сум тосгоны эрүүл мэндийн төв багийн эмчийн салбарт 5 ба түүнээс дээш ажиллаж байгаа эмнэлгийн мэргэжилтнийг мэргэжил дээшлүүлэх сургалтанд 5 жил тутамд улсын зардлаар хамруулна гээд ингээд баталчихсан хуультай дүйцүүлээд Боловсролын тухай хуульд орсон нэмэлт, өөрчлөлтийг ажлын хэсэг дээр тулгаж үзэж байгаад өөрчлөлтүүдээ оруулсан юм тийм учраас эрүүл мэндийн салбарын таны хэлж байгаа галч, туслах ажилтнууд энэ 12 сарын цалинтай тэнцэх хэмжээний урамшууллыг тэтгэвэрт гарахаараа авна шүү дээ. Энэ чинь батлагдчихсан байгаа Эрүүл мэндийн тухай хуулийн 29.2-оор чинь батлагдчихсан хууль. 

Д.Дэмбэрэл:-За баярлалаа. Гишүүд асуулт асууж хариултаа авлаа. Ирц дутаад байна. Санал хураалт явуулъя. За яахав энэ бол олон дахин яригдаж байгаа зүйл. Ер нь том том компаниуд энэ нягтлан бодох, слесарь, мужаан, нарийн мэргжлийн төрийн албан хаагчид энэ нэг туслах ажилтан гэж байгааг чинь түүгээд дуус ч байна шүү дээ. Төрийн албан хаагчдаа бид нар нийгмийн асуудал дээр нь энэ юмыг нь өгөөд энэ бол эхлэл болог. Дараагийн тэр хэлээд байгаа 13 оноос эхлээд төрийн албаны хуулинд оруулж энэ улсуудаа сургуулийн бидний тогтоож байгаа энэ жишгийн дагуу дээш нь татахгүй бол болохгүй. Энийг буруу гэж үзэхгүй байна. Яагаад гэвэл энэ чинь туслах ажилтан гэчихээд л хөөрхий сургуулийн нэг баахан хүүхэд пижгэнэсэн тэр дотор л тэр тогоочийг нэг компани бол дор нь аваад явчихаар байгаа шүү дээ. Төр ийм юмнуудаа нийгмийн халамж анхаарлын юмнуудыг нь тавих нь зөв. Тийм учраас батлагдах байхаа гишүүд ээ. За гишүүд ирцээ бүрдүүлчихье. Санал хураалт явуулъя. 

Нийгмийн бодлого, боловсрол, соёл, шинжлэх ухааны байнгын хорооны дэмжсэн саналууд байна. 

1 дэх санал Төслийн нэгдүгээр зүйлийн 1 дэх заалтан дор дурдсан агуулгатай 3.1.15 дахь заалтыг нэмэх, 3.1.15 боловсролын туслах ажилтан гэж /нэрлэж байгаа юм байна/ бүх шатны боловсролын сургалтын байгууллагын нягтлан бодогч, нярав, тогооч, манаач, үйлчлэгч, мужаан, цахилгаанчин, слесарь, галч болон үйлчилгээний бусад ажилтныг гэж оруулъя гэж Байнгын хороо санал гаргасан байна.

Дэмжье гэсэн санал хураалт явуулж байна. Дэмжих нь зөв байх. Бусад төрийн албан хаагчидтай жигдлье. Бусад салбаруудыг хойноос нь явуулъя. 

41 гишүүн санал хураалтад оролцож 26 гишүүн зөвшөөрч 63,4 хувийн саналаар энэ санал дэмжигдлээ. 

2 дахь санал төслийн нэгдүгээр зүйлийн 1 дэх заалт нь дор дурдсан агуулгатай 43.6 дахь хэсгийг нэмэх, 43.6 төрийн болон орон нутгийн өмчийн ерөнхий боловсролын сургууль цэцэрлэгт энэ хуулийн 30.1.15-д заасан албан тушаалд 25 ба түүнээс дээш жил ажилласан, 3.1.15 заасан албан тушаалд 25 ба түүнээс дээш жил ажилласан иргэн өндөр настны тэтгэвэр тогтоолгоход 12 сарын, сум тосгон багийн сургууль, цэцэрлэгт 10 ба түүнээс дээш жил ажилласан бол өндөр настны тэтгэвэр тогтоолгоход 18 сарын үндсэн цалинтай нь тэнцэх хэмжээний нэг удаагийн мөнгөн тэтгэмжийг ажиллаж байгаа байгууллагаас олгох бөгөөд шаардагдах зардлыг тухайн жилийн төсөвт тусгах гэсэн саналыг дэмжье гэсэн санал хураалт явуулъя. 

Зөв зөв багт ажиллаж байгаа улсууд хаячихаад алга болдог. Багт нь хүн олддоггүй. 

41 гишүүн санал хураалтад оролцож 31 гишүүн зөвшөөрч 75,6 хувийн саналаар энэ санал дэмжигдлээ. 

Дараагийн 3 дахь санал Төслийн 3 дугаар зүйлийн 3 дахь заалт буюу 43 дугаар зүйлийн 43.1.7 дахь заалтын сургуулийн эмч гэсний дараа цэцэрлэгийн эмч гэж нэмэх бас л зөв санал байна. Цэцэрлэгийн эмч яагаад адилхан байхгүй гэж 

41 гишүүн санал хураалтад оролцож 29 гишүүн зөвшөөрч 70,7 хувийн саналаар энэ санал дэмжигдлээ. 

4 дэх санал Хуулийн дагаж мөрдөх хугацааг 2013 оны 1 дүгээр сарын 1-нээс эхлэн дагаж мөрдөх гээд санал хураалт явуулъя. Энэ оны төсөвт хамаагүй. Дараагийн парламентад орж ирж байгаад бусад салбаруудынхаа асуудлыг өргөн бариарай. 

41 гишүүн санал хураалтад оролцож 22 гишүүн зөвшөөрч 68.3 хувийн саналаар энэ санал дэмжигдлээ. 

За гишүүд ээ, чимээгүй. 

Бага дунд боловсролын тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томъёолол.

1.Төслийн 1 дүгээр зүйлийн 2 дахь хэсэгт буюу 14 дүгээр зүйлийн дор дурдсан агуулгатай 14.11 дэх хэсгийг хасах.

14.11.Төрийн өмчийн болон улсын хөтөлбөрийн сургалттай ерөнхий боловсролын сургуулийн олон улсын шалгалтыг зохион байгуулах, олон улсын сурах бичиг, сургалтыг хэрэгжүүлэх болон сургалтын бусад нэмэлт үйл ажиллагаатай холбогдон гарах нэмэгдэл зардлын хэмжээг боловсролын асуудал эрхэлсэн төрийн захиргааны төв байгууллагаас баталсан жишгийг үндэслэн сургуулийн зөвлөл тогтооно. Сургалтын нэмэгдэл зардлыг эцэг, эх асран хамгаалагчаас гаргуулж болно гэсэн заалтыг дэмжье гэсэн санал хураалт явуулъя.

40 гишүүн санал хураалтад оролцож 33 гишүүн зөвшөөрч 82,5 хувийн саналаар энэ санал дэмжигдлээ. 

2.Төслийн 2 дугаар зүйлийн 2 дахь заалт буюу 7 дугаар зүйлийн 4.2 дахь хэсгийн суурь боловсролыг 10 гэснийг суурь боловсролыг 9 гэж өөрчлөх саналыг Байнгын хороо оруулж байгаа юм байна. Байнгын хорооны саналаар дэмжье гэсэн санал хураалт явуулж байна гишүүд ээ. 

41 гишүүн санал хураалтад оролцож 32 гишүүн зөвшөөрч 78.0 хувийн саналаар энэ санал дэмжигдлээ. 

Зарчмын зөрүүтэй саналаар санал хураалт явуулж дууслаа. За Байнгын хорооны дарга юу гэж байна. А.Тлейхан. 

А.Тлейхан:-Эхний тэр 14.1 дэх заалт хасагдах юм шүү. Та нэмэх гээд уншчих шиг боллоо.

Д.Дэмбэрэл:-Аан тэр 14 дүгээр зүйлийг дор дурдсан агуулгатай 14.11 дэх хэсгийг хасах за хассан байна. Санал хураалт нь зөв явагдсан юм байна. Гишүүд хасах гэдгийг дэмжээд санал өгсөн юм байна. За Р.Гончигдорж.

Р.Гончигдорж:-Саяны өөрчлөлт орж байгаа учраас та нар хамгийн сүүлд 4 дүгээр зүйл дотор 9 жилийн гэснийг 10 жилийн гэж тус тус өөрчилсүгэй гэсэн дотор тэрнийгээ бас хасна шүү дээ. Дарга аа, Байнгын хороон дарга аа?

Д.Дэмбэрэл:-Нэгдээн л хасна гэж ойлгогдохоор томъёолол явж байна шүү дээ. Хоёр гэдгээ хараар тусад нь та энэ хамгийн сүүлчийн
Р.Гончигдорж:-Санал хурааж байгаа зүйл биш, өөр хуулийн текстэн дотор чинь 4 дүгээр зүйл гэж байгаа. Боловсролын тухай хуулинд нэмэлт, өөрчлөлт оруулж байгаагийн 4 дүгээр зүйл 5 дугаар хуудсанд тэнд Боловсролын тухай хуулийн 3 дугаар зүйлийн 3.1.2 дахь заалтын 9 жилийн гэснийг 10 жилийн гэдэг чинь саяны өөрчлөлтөөрөө адилхан хасагдана шүү дээ. Тэрийгээ энд оруулж ирээгүй байна шүү дээ та нар. Тэрийг шууд энэ орсон учраас редакцийн гэж хасах юм уу. Та харав уу? 

Д.Дэмбэрэл:-10 дугаар зүйлийн 10.1 гэдгийг та хэлээд байна уу.

Р.Гончигдорж:-Биш ээ бүр 5 дугаар хуудсан дээр 4 дүгээр зүйл гээд байж байгаа юм. 

Д.Дэмбэрэл:-За 4 дүгээр зүйл гээд тэгээд яалаа гэнэ ээ?

Р.Гончигдорж:-Тийм Боловсролын тухай хуулийн 3 дугаар зүйлийн 3.1.2 дахь заалтын 9 жилийн гэснийг 10 жилийн гэж байгаа хэсгийг бүхэлд нь хасах ёстой юм аа. Яагаад гэвэл нөгөө юугаа 10 гэснийг 9 болгож байгаа юм. 

Д.Дэмбэрэл:-За энийг редакцийн үед засаад оруулъя тэгэх үү. За С.Ламбаа гишүүн. 

С.Ламбаа:-Наадах чинь зүгээр одоо ингээд нэгдсэн хуралдааны эцсийн хэлэлцүүлэг гэдэг дээрээ бага боловсролыг 5, суурь боловсролыг 10, бүрэн дунд боловсролыг 12 жил тус тус эзэмшүүлнэ гээд ингээд биччихсэн хэвээрээ байгаа. Сая хураагаад 10 гэдгийг 9 болгоод хураачихаж байгаа учраас одоо яг эцсийн редакци нь бол 10 чинь 9 болоод л болно. Тэгж Байнгын хороон дээр тохирсон. Одоо бол Тамгын газар хэлсэн шүү дээ надад тайлбараа 10 гэдгийг 9 болгоод л батлагдангуут 9 болно. Батлагдаагүй байхад 10-аараа байна гэсэн юм.

Д.Дэмбэрэл:-За ойлголоо. Редакцийн үед энэ түрүүн бидний хураасан саналаас үндэслээд нөгөө 9 жилийн гэснийг 10 жилийн гээд, 10 жилийн гэснийг 9 гэдгээр нь эцсийн хэлэлцүүлгийн үед найруулаад ороод ирэх юм аа. За ойлголоо тэгж тохирлоо. Маш ойлгомжтой болсон. Энэ хуулийн төслийг эцсийн хэлэлцүүлэгт бэлдүүлэхээр, аан за батлах уу. Саяны 9, 10 хоёрын зөрүүг ойлгосон уу. Тийм учраас анхны хэлэлцүүлгээр нь аан энэ чинь эцсийн хэлэлцүүлэг бил үү бүрч амар боллоо. Найруулгын эцсийн найруулгын үед саяны зүйлээ оруулаад одоо хуулиа баталъя гэсэн санал хураалт явуулъя.

Боловсролын тухай хуульд нэмэлт, өөрчлөлт оруулах тухай хуулийг бид нар батлахад 40 гишүүн санал хураалтад оролцож 36 гишүүн зөвшөөрч 90.0 хувийн саналаар батлагдлаа.

Бага, дунд боловсролын тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя. Энэ үүдэнд байгаа гишүүдийг та нар оруулчихаа ч.

40 гишүүн санал хураалтад оролцож 31 гишүүн зөвшөөрч 77.5 хувийн саналаар хууль батлагдлаа. Гишүүд наашаа суудалдаа суу. Хэд байна тоол. Энэ одоо хэдэн гишүүн байна аа ер нь. Гишүүд суудлаа эзэлье. Хэд байна. 3 гишүүн дутуу байна оруул оруул.  

Сургуулийн өмнөх  боловсролын тухай хуульд нэмэлт, өөрчлөлт оруулах тухай хуулийг баталъя. 

41 гишүүн санал хураалтад оролцож 37 гишүүн зөвшөөрч 90.2 хувийн саналаар Хууль батлагдлаа.

Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн төслийг баталъя. За Г.Батхүү дарга сууж бай. 

41 гишүүн санал хураалтад оролцож 36 гишүүн зөвшөөрч 87.8 хувийн саналаар хууль батлагдлаа. Гишүүд ээ дараагийн асуудалд оръё. Цагаа сунгаж хуралдъя. Гишүүд ээ, уг нь жаахан явчихвал. Гишүүд түрүүнд хэлээд л байсан. Тэгээд бид нар цагаа ашиглахгүй юм байна шүү дээ. За Засгийн газрын энийг ярилцчих уу. С.Эрдэнэ гишүүн хэрэггүй л гээд байдаг тэгсэн мөртөө хуулиа оруулна л гээд байдаг яах болж байна. За гишүүдэд баярлалаа. Өнөөдрийн чуулганы ажиллагааг өндөрлье. 

Соронзон хальснаас буулгасан:

ХУРАЛДААНЫ ТЭМДЭГЛЭЛ ХӨТЛӨГЧ

            
 П.МЯДАГМАА





